
KPẼ AÐE SI ƑE
ƉIÐIME MEKƆ O

 Akpe na wò kakaka, Nɔviŋutsu Demos. Enye mɔnukpɔkpɔ gãa
ɖe be woanɔ afisia le Kristo ƒe ƒuƒoƒe sia me fiẽ sia, le dukɔ fafɛ

sia me. Eye meyɔ aƒe, ɣeyiɣi aɖe va yi, eye dzoxɔxɔa de dzi abe
dzidzenu blaeve ene, le Anyiehe ƒe dziagbe ɖaa, tsɔwu alesi wòle
le afisia. Ɖewohĩ metsɔ ema ɖe asi. Maɖe abla ayi atrɔ gbɔ, enumake
kaba. Tsikpe le atiwo katã lém le tsitrenu. Nuka nèsusu kuɖe ema ŋu,
Creechy? Enye…[Nɔviŋutsua ɖe gblɔ be, “Fafa li.”—Tala.] Eli vavã.
2 Eye dzi dzɔm ŋutɔ be nye kple osɔfo nyui sia míete ŋu do go, fiẽ
sia, eye be mekpɔ mi amesiawo. Fifi laa ko mege ɖe eme, anɔ ɣeyiɣi
ʋeea ɖewo. Megbɔ tso Tucson, afisi wòle be mayi egbe. Meku ʋu gbɔ
zã si va yi, eye meɖo aƒeme ŋdi sia le ga eve kple afã lɔƒo, gbɔ va
Tucson. Eye emegbe wònɔ dzi ŋkeke bliboa, le anyigbe afima. Eye
medzo anɔ ɣeyiɣi via ɖe ko…Enyo, megbɔ, anɔ abe gaƒoƒo ɖeka kple
afã ko, mesusu nenema, nane nenema tɔgbe, gbɔ va afisia. Eye ale
nyemedɔ alɔ̃ fũ o. Gake madze agbagba be nyemadɔ alɔ̃ le afisia o.
Gake míe—míekpɔ dzidzɔ be míele afisia.
3 Ŋutsuvi sue sia, le fefem kple nuƒomɔ̃ siawo le afisia. Mebɔbɔ nɔ
anyi ɖe megbe afima, ɖe…ɖe ɖevi sueawo ƒe zikpui ɖeka dzi. Ŋutsuvi
sue aɖe va, etrɔ kpɔm sagaa. Megblɔ be, “Mí ɖeviwo katã míate ŋu
anɔ anyi ɖedu, alo?” Azɔ, kakaɖedzitɔe la melɔña ɖevi suewo, alekee
hã.
4 Ke enye, oo, enyo ŋutɔ be mele afisia fiẽ sia, eye be makpɔ ƒuƒoƒe
nyui sia nanɔ tsitre ɖe afisia. Eye meka ɖe dzi azɔ be Nɔviŋutsu
Williams gblɔ nusianu na mi, kple Nɔviŋutsu Rose si le afisia, kuɖe
takpekpegã si gbɔna la ŋu. Mesusu be minyae nyuie. Be míanɔ
Ramada, enumake, Asi Tsalawo ƒe takpekpegã la. Eye míele mɔ
kpɔm na ɣeyiɣi dzeaniwo le afima. Nɔviŋutsu Velmer Gardner, si nye
nuƒola nyui, sẽŋua ɖe; eye osɔfo bubuwo, Oral Roberts kple geɖewo,
woanɔ afima. Eye míele mɔ kpɔm na ɣeyiɣi dzeaniwo le Aƒetɔ la me.
5 Mekpɔ mɔ be, le ɣeyiɣi siawo tɔgbe me la, miana míawɔ dɔyɔyɔ
takpekpe aɖe le teƒe ma. Uh-huh. Medi be makpɔ Nɔviŋutsu Oral, eye
míewɔ dɔ ɖedu. Ɛ,̃ amegã. Ɖe manyo ŋutɔ oa? Ema anye—gɔmetoto
vavã aɖe na esia, alo oa? Dɔyɔyɔ subɔsubɔdɔ aɖe, le Ramada, ema
anyo ŋutɔ. Míe…Eyata míate ŋu awɔ esia, minyae. Aƒetɔ la ate ŋu ana
esia mí, be míawɔ dɔyɔyɔ takpekpe aɖe. Eyata míele…Azɔ esi míele

tsa ɖim, tso hame yi hame, be míadze agbagba akaka nya nyui la, eye
míade ha kple mía nɔewo, eye nɔvikadede nanɔ hame vovovoawo
katã dome. Eyae nye nusi míexɔ se, bena míele ɖeka, le Kristo me.
6 Menɔ nu ƒom nyitsɔ aɖe na dɔkita aɖe. Mele dzadzram ɖo na
ƒugodo yiyi, ke ele be woawɔ lãmedodokpɔ na wò. Eyata meyi hena
dodokpɔ aɖe wɔwɔ. Eye wòwɔ susume dodokpɔ mawo dometɔ ɖeka
nam…nye…Migabiam nusi wònye o. Eye wòke ɖe nu sagaa ɖe ŋu.
Eye wòtrɔ gbɔ eye mete ŋu wɔe o, eye wòxɔ ɖɔktawo ƒe aɖaŋuɖoha,
eye ɖeko mete ŋu se ema gɔme o. Egblɔ be, “Nyemekpɔ esia kpɔ tsã
o.” Eye ale wòtsɔ nua ƒe foto fiam, alesie afisi le ɖoɖoa nu la dzitsinya,
kple alɔm̃edzitsinya aɖe le asiwò, eye wole adzɔge tso wo nɔewo gbɔ.
Gake ede dzesii le tɔnye ŋu be woa kple evea le du kplikplikpli. Ebe,
“Ènye ame saga aɖe ŋutɔ.”

Megblɔ be, “Menyae nenema ɖaa. Amesiame nyae nenema.”
7 Egblɔ be, “Míekpɔ ema tɔgbe kpɔ tsã o.” Eyata eyi dzi nɔ nya
gblɔm nam tso eŋu.
8 Megblɔ be, “Enyo,” megblɔ be, “ènyaa, mesusu be Aƒetɔ
dɔmenyotɔ la, esime Wòwɔ mí la, ɖeko wòwɔ mí míeto vovo vie.
Míeɖi mía nɔewo o, eye eyata gɔ̃ hã ɣeaɖewoɣi la, míewɔa nu abe
mía nɔewo ene o. Gake—gake Ewɔe na Eɖokui…Mɔnu si Eya Ŋutɔ
tsɔ wɔnɛ. Ðeko míeyina nɔnɔmenamɔ̃ gã la me, eye ɖeko míenɔa anyi
kpoo, Eya atrɔ asi le mía ŋu abe alesi Wòdi be míanɔ ene.”
9 Eye me—menya be amea ɖeke medi be yeanye naneke o negbe
nusi nènye la ko. Nu ɖeka si mí katã míate ŋu adi…Ne míekpɔ ɖeɖe
hezu Mawu viwo vɔ la, nu ɖeka si míedi koe nye zɔzɔ te ɖe eŋu vie
tsɔwu gbesiagbe. Emae nye nusi míedina vevie, hadede dzeani ma.
Ale gbegbe wònyoe! Ðe nàtɔ te be be nàbu eŋu kpɔ ko nusi míate awɔ
ne ema mesu mía si oa? Nuka—nuka…Ne mɔkpɔkpɔ gã ma medzudzɔ
ɖe mía me o la, nuka míawɔ?
10 Menɔ gbɔgblɔm, le hamea ɖe me be, na be ma…Gbã, le teƒea ɖe,
emegbe le afi bubu, eye le dukɔa me kpeɖo la mewɔ dzesidede aɖe
ɣeaɖeɣi, mesusu be magate ŋu gblɔe le hame ma ke me. Gake menɔ
go dom le xɔa me afisi meda zu le ɖeƒomevie, kuɖe nenem mewo ŋu
egbe esiwo kpana ɣeɖuɖu yeye sia si le wo si la, woyɔnɛ be trɔtome,
alo nane. Eye megblɔ be, “Ðeko nyemenya, nuka pɛe le xexeame, si
tae amewo dina be yewoaŋe woƒe atawo aha—ahawɔ nu nenema o.”
11 Ale, nɔvia ɖe, si xɔ abe ƒe blaeve vɔ adẽ, blaeve vɔ adre ene la,
do gom le xɔa megbe, egblɔ be, “Lala vie, Am. Branham.”

Megblɔ be, “Agoe, amegã?”
Egblɔ be, “Ènyaa, ɖeko mèse egɔme o.”

Megblɔ be, “Mexɔ se be nyemese eme kpɔ o.”
12 Ale wògblɔ be, “Èkpɔa,” egblɔ be, “Mate ŋu akpɔ wò susu.” Ebe,
“Ènye amesi xɔ ƒe blaatɔ.̃ Gake nenye nye hatie nènye la, anye ne ato
vovo.”
13 Megblɔ be, “Lala vie.” Megblɔ be, “Menɔ gbeƒã ɖem Nyanyui la
ƒe ewo hafi va xɔ ƒe si le asiwò. Mekpɔtɔ xɔ Nyanyuie ɖeka ma dzi se.
Mekpɔ nane si xɔ teƒea, kple dzidzɔ geɖe le Aƒetɔ la subɔsubɔ me wu
nusiwo katã abosam ate ŋu awɔ le afisiafi.” Enye…Enana dzidzeme.
14 Ènyaa, Dawid gblɔ ɣeaɖeɣi be, “Alesi zi ƒe ve me ƒuna ɖe tɔʋu
ŋu la, tsikɔ le nye luʋɔ wum ɖe Ŋuwò, Oo Mawu.”
15 Eye ne miekpɔ zi vi aɖe la, ne exɔ—exɔ abi la, ɖewohĩ avũwo
lée, eye wokã abi gãa ɖe ɖe eƒe axame, alo nane. Ele ʋu ɖim. Ke, eya
la, avũ ate ŋu anyãe. Mele abe ame ene o. Eye ate ŋu ada ade zi ma
eɖanye le ʋu ɖim alo mele ʋu ɖim o. Eye ale mɔnu ɖeka…Ne ʋu le
dodom le zi ma ŋu la, mɔnu ɖeka si wòato atsi agbe la enye be neɖo
tsi gbɔ. Eye ne ate ŋu aɖo tsi gbɔ la, ano tsi ma. Atasi ʋu ɖiɖi, ke—
ke ate ŋu asi. Eƒe afɔ tsɔna ŋutɔ.
16 Gake azɔ miate ŋu abui kpɔ, ne miekpɔ sue aɖewo si xɔ abi hele
ʋu ɖim, kple alesi wòakɔ eƒe ta sue la ɖe dzi, kple sese si katã le esi
be yease tsi ƒe ʋeʋẽ, kple eƒe ŋɔti. Ðeko, ele godoo be wòakpɔ tsi, alo
atsrɔ.̃ Eye azɔ agbe kple ku nyae, wònye nɛ. Eya la, ʋeʋẽ sue ɖe—
sia—ɖe si wòase la, edzea agbagba, nɔa edim vevie. Ele be wòake ɖe
eŋu.
17 Azɔ, nenemae wòle be Mawu ƒe tsikɔ nanɔ mía wum. Mikpɔea?
“Alesi zi ƒe veme ƒuna ɖe tɔʋuwo ŋu la, nenemae tsikɔ le nye luʋɔ
wum ɖe Ŋuwò, Oo Mawu.” Be maɣla ɖokuinye ɖe afiaɖe kple Eyama,
enye nye dzi ƒe didi. Eye meka ɖe edzi be eyae nye amesiwo katã le
afisia fiẽ sia me ƒe didi.
18 Eye azɔ, fiẽ sia fiẽ la, ke melɔña be makpɔ esia. Ŋkume aɖewo si
nàkpɔ le teƒe aɖe la, nàgakpɔ wo le teƒe bubu. Me—melɔ̃ esia. Miele
miaƒe nɔvikadede ɖem fia, hele nusi ta míele afisia ɖem gblɔ.
19 Eye, oo, edzɔa dzi nam be makpɔ gbaɖegbe ƒe nyɔnyɔ̃ vavã le
Phoenix. Oo, míatɔwo! Nyagbe Phoenix ma do dzidzɔ nam tso esi
mexlẽe zi gbãtɔ, le eme be: Phoenix, Arizona. vinye, ŋutsuvi sue la,
mesusu be, “Ne mate ŋu aɖo teƒe ma la! Ne mate ŋu ava ɖo afima, le
Phoenix la!” Eye fifia esi mekpɔe, eye esime míele afisia la, míekpɔe
be eƒo ɖe nuvɔ̃ ƒe goglome, abe teƒe mamlɛawo katã ene, tsaɖilawo
le gegem ɖe eme; eye ahanono, agɔɖuɖu, makɔmakɔnyenye sɔŋ, le
akpa sia akpa.
20 Gake, ke hã, le esiawo katã titina la, miakpɔ kpe xɔasi vavã
aɖewo siwo Mawu ʋuʋu ɖe go le gbe sia dzi, si le keklẽm le Mawu ƒe

dukɔ dzeani la ƒe fiakuku me. Eye esiatae mele afisia ɖo, zã sia me, be
matsɔ ɖokuinye akpe ɖe mi nɔviŋutsuwo kple mi nɔvinyɔnuwo ŋu,
be míadze agbagba aklẽ Aƒetɔ Yesu ƒe Kekeli la na ame bubuwo, be
woakpɔ woawo, hã, le gbegblẽ gã sia me. Eye wo dometɔ geɖe gale
egodo vana fifi. Ema dze ŋunye. Ame bubuwo gali ava ge ɖe eme,
eye ele be míawɔ nusianu si míate ŋui la be woakplɔ wo ɖo afima,
eye be míanɔ agbe si aɖe Kristo afia.
21 Azɔ, hafi míaxlẽ nu suea ɖe le Ŋɔŋlɔa me la…Metsi megbe ŋutɔ
hafi gbɔ meŋlɔ dzesidede suea ɖewo daɖi, le miniti atɔ̃ aɖewo ko
me. Eye dukɔa ƒe amlɔkoe dɔwɔƒea ɖo adzɔxegbalẽvi aɖewo ɖem,
ele nam be maɖo eŋu enumake, eye ele be woatu stamp dzi, Mesusu
be, ɖewohĩ egbe, ne edidi ƒã la. Eye ale ele be mage ɖe posudɔwɔƒea.
Eye esi mege ɖe eme la, Billy gblɔ be, “Anyo wu be nàɖe abla.” Ke
ale le afisia la…
22 Ðeko menɔ xlã ƒom, nɔ xlã ƒom, nɔ xlã ƒom, kple nenem mewo.
Míatɔwo, oo, míatɔwo! Woƒoa nu tso dzɔdzɔenyenye ŋu le ʋɔnudrɔƒ̃ea
ƒe agbowo ŋu. Mebia ɖokuinye be afikae wòle hã. Ɛ.̃ Nyemekpɔ
etɔgbe kpɔ o. Eye wodi be maxe adzɔ ɖe gaxɔgbalẽvi ɖesiaɖe si
wonam le ƒe blaatɔ̃ siwo va yi me la dzi, be maxe dutoƒotakpekpe
la ƒe fewo, kpe ɖe megbetsitsi ƒe feawo ŋu, mikpɔea, dɔlla akpe alafa
etɔ̃ blaatɔ̃ vɔ atɔ.̃
23 Megblɔ be, “Ɖeko miada tum.” Aleke pɛe mawɔe gbeɖe? Megblɔ
be, “bebli hafi ga si le asinye awu peni blaatɔ̃ vɔ atɔ.̃” Megblɔ be,
“Aleke pɛ mawɔ gbeɖe?” Eye wolé nye ŋɔti le hehem ƒe atɔ̃ sɔŋ nye
esi.
24 Ke, amewo dzɔa nu. Sigbe, ne míele dutoƒo takpekpe wɔm,
eye—eye amewo, esi wonya be nye ŋkɔ enye William Branham ta,
ɖeko woŋlɔa gaxɔgbalẽvi na gazazãawo. Osɔfowoe kpɔa ema gbɔ.
Nyemexɔ nudzɔdzɔa ɖeke kpɔ le nye agbe me o. Eye ale woxɔna…
Mexɔa fe—fetu tso nye hamea gbɔ, dɔlla alafa ɖeka kwasiɖa ɖeka.
25 Eye nunana sia…Ke amesiame, mikpɔea, wotsɔnɛ dea eme…Eye
le ŋufɔke la, ame—ame—ame—amesi nye tatɔ na ganyawo ƒe kɔmiti
la, ava agblɔ be, “Nɔviŋutsu Branham, ele be nàde asi gaxɔgbalẽvi
siawo te.” Eye, nukaŋutie, ɖeko medea asi wo te. Exɔa wo de eme.
Eye emegbe wolé ŋku ɖe emawo katã ŋu, ke nyemezã peni ɖeka pɛ hã
na ɖokuinye kpɔ o. Gake esi mede asi gaxɔgbalẽvi ma te la, wogblɔ be
tɔnye wònye. Ɖe ameawo nam, hafi metsɔe na hamea. Oo, míatɔwo!
26 Mese le ɖokuinye me basaa, gbã, emegbe meva kpɔe be ame
ɖesiaɖe le Biblia me, mexɔe se, si nɔ gbɔgbɔme dɔwɔƒe aɖe na Mawu
kpɔ la, ɖo nya kple dukɔa ƒe dziɖuɖuwo. Milé ŋku ɖe eŋu kpɔ ɖa.
Ele teƒe. Mose, Daniel, Yohanes Amenyrɔl̃a. Yesu Kristo ku le dukɔa

ƒe dziɖuɖua si me, to kufiatsotso nɛ me. Petro, Yakobo, Yohanes,
Yohanes nyaɖefiala, wo katã, ɖesiaɖe…Wo katã kpɔ yometiti.
27 Nukaŋutie? Satana ƒe zikpui ye. Mienya nenema? Ɖe mienya be,
Satana kplɔ Yesu yi to aɖe dzi eye wòtsɔ fiaɖuƒewo katã fiae, le
xexeame, le ɣeyiɣi aɖe mea? Eye wògblɔ be, “Tɔnyee wonye. Mewɔa
nusianu si dzrom la kpli wo. Mikpɔea? Ke matsɔ wo ana Wò ne Èdze
klo de ta agu nam.” Ekema miekpɔ amesiwo tɔ wonyea? Míetsrina
eŋu bubu be mía tɔ hã le eme, gake nenee.
28 Eyata Egblɔ be, Yesu gblɔ be, “Te ɖa le gbɔnye, Satana.” Enya
be Yeava tsɔ wo anyi dome, le Milenuim me. Enya be woanye
Yetɔ esime…Esime, ne Mawue le dukɔ siawo dzi ɖum la, anye ne
milenium anɔ edzi yim. Gake ɣeyiɣi aɖe li gbɔna.
29 Woɖo U.N. kple Dukɔwo ƒe Nubabla, kple nusianu, be woadze
agbagba ahe ŋutifafa vɛ. Gake zi alesi Satana nye tatɔ nɛ, eye politiki
la, nukae le dzɔdzɔ ge? Woawɔ aʋa kakaɖedzitɔe ko abe xexeame
ene.
30 Gake ɣeyiɣi aɖe le vava ge esime abɔwo katã woado abɔga. Eye
gbeɖiɖiawo laɖi sesĩe, eye ŋu Mavɔ, keklẽ la ake. Míaƒe Fia la axɔ
Eƒe fiazikpui. Oo! Hadzidzi sɔŋ; ɣlidodo sɔŋ. Eye aflaga ɖeka, dukɔ
ɖeka, dunyigba ɖeka anɔ anyi, siwoe ado gbe ɖeka, Dziƒogbe. Amen.
Ɣeyiɣi ma le dzroyem vevie. Eye mele ʋiʋlim ɖota ɖee dzesiɖoƒe ma
gbɔ, heɖo ŋu ɖe Mawu ŋu, gbeɖeka ne ewu enu la, Mate ŋu agblɔ
be…Mate ŋu ase Wòagblɔ nam be, “Lia va afisia.”
31 Mele afisia le Phoenix fiẽ sia le Aƒetɔ ƒe Ŋkɔ me. Nye—nyemadi
be maɖe nusi dzɔ la me o. Mia dometɔ geɖe siwo xɔa nyaƒokawo
la, mika ɖe edzi be miaxɔ ema, Ga Nenie Ƒo, Amegã? Emae nye
hafi madzo le aƒe teti. Ŋutega aɖee dɔm ɖe afisia; enye, nyemenya
nusie o…Nyeme…Nyemenye nyaƒokadzrala o, eye nyemetea gbe ɖe
numawo dzi o. Míexɔa wo, eye nyaƒoka dɔwɔƒe le mia si ɖoa wo ɖe
xexeame kpeɖo. Yi keke avetsuwo me kple afisiafi, nu suea ɖe le wo
si wotsɔ dea to me, si le wo si, eye woate ŋu alée ɖe nyaƒoka dzi,
eye woatsi tre ɖe afima aɖe egɔme pɛpɛpɛ ɖe gbea me. Eye eyina
xexeame godoo.
32 Eye, gake ɖeka le asinye, eyae nye Ga Nenie Ƒo, Amegã? Alo,
Gamea Enye Esia, Amegã? Ɖewo…Me…Memleɖagbe fiẽ, anɔ kwasiɖa
etɔ̃ va yi, le hamea me. Le ŋutegawo kpɔkpɔ ƒe agbea katã megbe
la, naneke meva dzinye kpɔ abe esia ene, le nye agbe me o. Eye
nyemenya nusi wònye o. Ɖeko meva afisia, gake Eyae dɔm ɖe afisia.
Nyemenya eƒe gɔmeɖeɖe o. Ɖeko me…Ɖeko mele afisia.
33 Ke ele be mato nyateƒe aɖi anukware, eye mɔ ma dzi koe
míate ŋu aɖo afiaɖe kple Mawu, enye be míaɖi anukware. Elabena,

amewo le enya ge. Mawu nyae, le gɔmedzedzea be, mènyee o,
ne ènyee alo mènyee o. Ke amewo le enya ge. Elabena, gbeɖeka,
amea ɖe nɔ agbagba dzem be yeagblɔ nya ɖi. Eye Mawu gblɔ
be…Alo, nyagblɔɖila vavã gblɔ nɛ be, ebena, “Na míaɖo ŋkui.
Nyagblɔɖilawo nɔ anyi doŋgɔ na mí. Wodzea si nyagblɔɖila nenye
be eƒe nyagblɔɖinya la va eme ko.” Eyata anyo na mí wu be míaka
ɖe dzi be míenya bena Mawue gblɔ nenema, hafi míagblɔ nyaa ɖe
kuɖe eŋu. Nye anukwaretɔ kple nuteƒewɔla.
34 Azɔ mina míabɔbɔ míaƒe tawo hena gbedodoɖa. Azɔ mina míaɖe
dzimaɖi ɖesiaɖe ɖe aga azɔ, hena minuti ʋee siwo gbɔna la. Mebia
ɖokuinye be…Le ame hatsostso wɔame sue si le afisia fiẽ sia la dome,
menya be dzonu xɔasi mawo siwo Yesu lava xɔ gbeɖeka la nɔ anyi
ɖe afisia, amesiwo le fɔfɔ ge tso ʋuʋudedi me.
35 Eye ame aɖewo ate ŋu anɔ afisia siwo meka ɖe edzi kakaka
ne wole, alo womele afima nɔ ge o. Ate ŋu anye be nu bubuwo le
hiawòm. Ne hiahiã aɖe le wò agbe me fiẽ sia la, na Mawu nanyae,
esime nàkɔ wò asi ɖe dzi, agblɔ ko be, “Mawu, Ènya nusi medi be
magblɔ fifia. Ke yram. Me—mele dɔ lém. Mehiã dɔyɔyɔ. Me—menye
mɔtrala. Mehiã be magaɖo nɔvikadede la me. Me—medi be matrɔ
gbɔ va. Me—metra mɔ. Megbɔna. Medi be Nàkpe ɖe ŋunye, fiẽ sia,
be matrɔ gbɔ.” Mawu nayra wò.
36 Fofo Dziƒoʋĩtɔ, azɔ esi míele tetem ɖe Wò fiazikpui la ŋu, to Ʋua
ƒe mɔnu la, elabena, ne Aron ge ɖe—ɖe amenuveve zikpui la gbɔ la,
etsɔna ʋu ɖe eƒe asi me, gbã, eye wòzɔ yina, ke míawo, to xɔse me
fiẽ sia la, míexɔ Aƒetɔ Yesu ƒe Ʋu la, hezɔ ɖo Mawu ƒe fiazikpui la
gbɔ, kple dzideƒo, esi míenya be dzena le mía si be míava, menye
le mía ŋutɔ ƒe dzɔdzɔenyenye me o, ke boŋ le Eya tɔ me. Ʋu la ɖɔli
mía ŋukɔkɔ. Eye mele gbe dom ɖa, Fofo Dziƒoʋĩtɔ, bena Nàxɔ míaƒe
kokoƒoƒo.
37 Gbã la, míedi be míabia be Nàkpɔ nublanui na mí, atsɔ míaƒe
dzidadawo katã ake mí, esime míeʋu míaƒe agɔdzedzewo, kple
míaƒe vodada suesuewo, kple míaƒe adzamenuvɔw̃o, kple míaƒe nuvɔ̃
manyawo me. Eye míeʋu eme hã abe osɔfowo ene, esi míenye
vɔsalawo, ɖe amewo ƒe nuvɔw̃o ta. Mí katã ɖe du la, Aƒetɔ, míetsi
tre. Míelɔ̃ ameawo. Míese le mía ɖokui me abe Mose ene esime
wòxlã eɖokui ɖe gbagbãƒe, be yealé ameawo, Mawu ƒe dziku. Nɔnɔme
ɖeɖefia ka gbegbe nye ema, le Kristo ƒe dzɔdzɔenyenye ŋu, esime
Kristo xlã Eɖokui ɖe gbagbãƒe, be yeaɖe ameawo!
38 Ke, Fofo, mí abe Eƒe subɔlawo ene la, kpakple Eƒe Gbɔgbɔ si le
mía me la, Kristotɔ ɖesiaɖe le afisia fiẽ sia, lé eɖokui le nuvɔw̃ɔla ŋku
me: “Mawu, kpɔ nublanui na wo.” Míefa na dɔlélawo kple hiãtɔwo,
ɖe asi xɔasi mawo ta, wo dometɔa ɖewo nye ametsitsiwo, eye ɖewo

nye sɔhɛwo, eye ɖewo le titina-ƒewo me, wokɔ woƒe asiwo ɖe dzi.
Ènya nuwo katã kuɖe eŋu, Aƒetɔ. Míele gbe dom ɖa be Nàɖo eŋu
dzro le Wò kesinɔtɔnyenye nu le ŋutikɔkɔe me.
39 Na ame geɖewo fiẽ sia, Aƒetɔ, nadzo le afiii, amesiwo va, le dɔ
lém la, na woadzo, le lãmesẽ me, ahaya. Ɖeko nane dzɔ, womate ŋu
aɖe eme gɔ̃ hã o, gake wonya be yewo ƒe lãme sẽ.
40 Na be amesiwo tra mɔ la nadzo esi woatso afia na wo, Aƒetɔ, anya
be ele be yewotrɔ va atsɔ Kristo le afisi yewogblẽ Eyama ɖo la. Neva
me be woayi, awɔ ɖɔɖɔɖowo. Na be, Aƒetɔ, amesiwo meva kpɔ o la
nakpɔ ablɔɖe xɔasi ma si le vovo me, le gaɖeɖe tso xadza me la me,
esi xexemenuwo kple agbe sia me ƒe dzimaɖitsitsiwo magabla wo azɔ
o, ke boŋ woavo le Kristo me. Na wòava me dzro, Fofo.
41 Yra nusi katã míehiã azɔ, eye nàyra Wò Nya kple Wò subɔla,
ekema míatsɔ kafukafu ana Wò. Le Yesu ƒe Ŋkɔ me míebiae le. Amen.
42 Azɔ, ne míaxlẽ Ŋɔŋlɔ aɖe hena nuxexlẽ la, alo Ŋɔŋlɔ aɖe hena
tanya, boŋ la, Korintotɔwo Gbãtɔ ta 14 lia, kpukpui 8 lia, eyi dzi
alea, le Korintotɔwo Gbãtɔ 14:8 me.

Elabena ne kpẽ na ɖiɖime si me mekɔ o la, ameka ladzra
eɖokui ɖo na aʋa la mahã?

43 Esia su na tanya sɔgbɔ be míate ŋu anɔ mawunya gblɔm le eŋu tso
fifia yi kwasiɖa eve, eye mímatɔa asi ekɔtó hã o. Nane kua ɖe Ŋɔŋlɔa
si me wogbɔ ɖo la ŋu. Nàte ŋu anɔ tanya ɖeka ma dzi ɣesiaɣi. Nàte
ŋu abla Biblia blibo la ɖe eŋu. Esɔ gbe.
44 Gbeɖeka amea ɖe biam se be, ebe, “Aleke nète ŋu tsɔa tanya ɖeka
mae?”

Megblɔ be, “Oo, míatɔwo! Nàɖe nusianu kple eƒe tometia le
eme.”
45 Mefɔ aŋgba sue to-etɔt̃ɔ aɖe le anyigba, hedo asi ɖa tsɔe. Ŋutsu
la nɔ anyi ɖe afisia fiẽ sia, tso Tucson. Eye míenɔ Pasadena, le
California. Eye megblɔ be, “Mate ŋu atsɔ aŋgba tó-etɔt̃ɔ sia agblɔ
mawunya ƒe blaeve vɔ atɔ̃ sɔŋ kuɖe eŋu: alesi wònye agbe, si le eme;
alesi, tóɖeɖe etɔãwo, nye trinita le Ɖeka me. Ke, oo, oo, nu geɖe li si
míate agblɔ kuɖe eŋu.”
46 Ke ekae aku ɖe Ŋɔŋlɔ aɖe ya ŋu? Enye Mawu ƒe Nya. Ele Mavɔ.
Eya—eya la…Nuwuwu meli nɛ o. Ɖeko wòyia dzi, yia dzi, yia dzi.
Enye sitsoƒe na mí.
47 Ke azɔ fiẽ sia medi be maƒo nu kuɖe esia ŋu be: Kpẽ Aɖe Si Ƒe
Ɖiɖime Mekɔ O.
48 Le esia ŋu bubu me, anɔ ɣeyiɣi ʋeea ɖe va yi, esime menɔ tame
bum le…amlɔkoe ƒe nya ma ŋu la, Mesusu be, “Bebli hafie nane gali

egbe si ŋu kakaɖedzi le. Nusianu la kaɖedzimakpɔ tɔgbe aɖe le eŋu.”
Eye nusianu si ŋu kaɖedzimakpɔ le la womate ŋu aɖo ŋu ɖe eŋu o.
Nusianu si ŋu kakaɖedzimakpɔ le la womate ŋu aɖo ŋu ɖe eŋu o. Te
ɖokuiwò ɖa tso egbɔ ne kakaɖedzi mele eŋu o.
49 Ne adzɔdɔ aɖe le asiwò; eye, wònye, asitsalawo le mía si le afisia,
ɖewohĩ wosɔ gbɔ. Ne adzɔdɔ aɖe le asiwò si ŋu kakaɖedzi mele o la,
màde ga sɔgbɔ eme fũ o, elabena kakaɖedzi mele vi—viɖea ŋu o,
ke malɔ̃ ade ga sɔgbɔ eme o. Alo, ne ènye asitsala si ɖa nyui le eme
la, nàlala aku nu me, nenye be gaa ɖe le asiwò ebe yeade adzɔ me,
vaseɖe esime nàkpɔ nane si ŋu kakaɖedzi le, nane si ŋu woate ŋu
aɖo dzi ɖo, nane si ŋu nàte aziɔ ɖo. Elabena, mèdi be yeagu ga sue
ma si nèdzra ɖo ɖe eŋu o, elabena ema ŋue ele agbe nɔ ge ɖo, ɖe
fetu si woaxɔ tso—tso viɖe siwo nàɖe tso ga dede adzɔ sia me la me.
Nukaŋutie, ele be—be nàkpɔ nane si ŋu nànɔ agbe ɖo.
50 Eye ga sue sia si nèdzra ɖo la, mègatsɔe de kotoku me eye nàgblẽe
ɖe afima o, elabena fiafitɔwo ava fii. Mikpɔea? Mègawɔe o, mègawɔ
nenema o. Ne ele asiwò la, tsɔe de nane me. Eye emegbe èdi be
yeaka ɖe edzi be kakaɖedzi le yeƒe gadeadzɔme ŋu. Ne mèwɔe o la,
nukaŋutie, mègaxa de ga la eme, kura o.
51 Ekema, adzɔdodowo le ɖoƒe si le ʋuʋum kpekpekpe fiẽ sia. Adzɔ
ɖesiaɖe, kloe, le xexeame, le nɔnɔmea ɖe si le ʋuʋum la me, elabena
xexeame ƒe nɔnɔme le ʋuʋum kpekpekpe. Ɖeko màte ŋu aɖe mɔ na
ɖokuiwò o be…
52 “Azɔ, mele ga geɖe fũ dzra ge ɖo, atsɔ tu aƒe nyui, sue aɖe ɖe
afiaɖe.” Ema, enye nane si le ʋuʋum keŋ, magblɔ na wò be nenemae,
elabena dziɖuɖua ate ŋu axɔ nua katã, le zã ɖeka me.
53 Oo, nusiawo na míaƒe demokrasi gblẽ ŋutɔ, vaseɖe esime wòle
ʋuʋum vavã! Tsã míate ŋu atsɔ kakaɖedzi geɖe da ɖe míaƒe
demokrasi dzi. Eye, enye nusi, mesusu be enye dziɖuɖu ƒe nɔnɔme
si nyo wu. Gake, kokoko la, míaƒe demokrasi la ʋuʋuna. Elabena,
mí, dukɔ sia, míaƒe dukɔ la, senɔ aɖe le mía si, eye senɔ sia enye—
enye míaƒe nyanuwuƒe. Gake, hã, le ema mea, míaƒe senɔ la ʋuʋuna,
elabena wogbãe zi geɖe. Ameyinugbea Am. Roosevelt tɔtɔ nuwo le
eme. Eyata, míkpɔea, miekpɔe be woate ŋu agbãe. Miate ŋu atsɔ
kakaɖedzi daɖe edzi fũ o.
54 Politiki, oo, míatɔwo, eʋuʋu ale gbegbe! Ðeko amewo aʋli nya,
aʋli nya, agaʋli nya, le politiki ŋu. Eye nɔviwo anɔ nya hem, kuɖe
eŋu, eye amesiwo nye xɔlɔ̃ nyuiwo tsã la. Dukplɔla aɖe atsi tre, alo
ame aɖe si aŋlɔ ŋkɔ be woada akɔ na ye yeaɖu semegã, alo nane,
eye ame kemea le politiki ƒe kpɔtɔtɔ la ƒe akpa kemea, eye woahe
nya kple wo nɔewo vaseɖe esime woawɔ dzre ɖe eta, politiki. Ke

nyeme…mekpɔ mɔ be nyemede abi amea ɖeke ƒe seselelãme ŋu o,
gake mesusu be nu bliboa gblẽ. Mikpɔea? Ẽ, amegã. Ekema nukata
miahe nya anɔ dzre wɔm kuɖe nane si menyo le mɔa ɖeke nu o la
ŋu? Ele teƒe. Ɖeko wònye nugbegblẽ koŋ.
55 Amea ɖe gblɔ nam nyitsɔa ɖe be, egblɔ be, “Ɖe è—èle akɔ sia da
gea?”

Megblɔ be, “Meda akɔ vɔ.”
Ebe, “Oo, le akɔdada sia mea?”

56 Megblɔ be, “Meda akɔ na Yesu vɔ.” Megblɔ be, “Magblɔe na wò.
Ame eve li le akɔ dam nam.” Megblɔ be, “Mawu da akɔ nam, eye
gbɔgbɔvɔ̃ da akɔ tsi tre ɖe ŋunye. Eye meda akɔ na Mawu, eyata
meda akɔ nyuie.” Etso afisi nèda wò akɔ ɖo la gbɔ, eyae afia nusi
nàkpɔ tso eme.
57 Eyata, mide dzesii, nyitsɔ laa, be matsɔ nu suea ɖe ko afia mi,
eye emegbe míaɖe asi le eŋu. Le dukplɔla ƒe akɔdada mlɔetɔ sia me,
esi woɖo kpe edzi keŋ le Chicago kple teƒe vovowo, be mɔ̃ siwo tsɔ
ge woala ada akɔae la, bena Demokrate ƒe dunyagblɔhae ɖɔe ɖo da
ɖi, ale be ɣesiaɣi si nàda akɔ na Am. Nixon la, Am. Kennedy wòanye
èda akɔ na, vɔe ma zi ɖeka. Eyata, mɔnukpɔkpɔ mele mia si o. Ke
woɖo kpe edzi!
58 Eye mieɖo to Nyasemɔã nyitsɔ zãme, esime woda numekuku ƒe—
ƒe akɔ le dukɔa katã me, tso le Mississippi, yi ɣedzeƒe. Am. Nixon kpɔ
akɔ-yɔyɔ sia, ene ɖe atɔ dzi. Aleke ame ate ŋu awɔ aɖu dzi? Ne Am.
Kennedy wònye la, anɔ nenema. Nyemele dunyagblɔha aɖeke me o.
59 Nye dunyagblɔha le Dziƒo, eye nye kpli woe li le afisia fiẽ sia.
Míenɔ anyi ɖe Dziƒo nutowo me, le nu ƒom le míaƒe Fia ŋu.
60 Gake, miekpɔa, mele agbagba dzem be magblɔ na mi be,
anyigbadzinu siawo le ʋuʋum. Naneke meli…màte ŋu aɖo ŋu ɖe wo
ŋu o. Kakaɖedzi mele wo ŋu o. Eye nusianu si ŋu kakaɖedzi mele o
la, anyo wu nam be mate ɖa le eŋu. Nyemelɔã nu madeamedzi mawo
o. Nyemedina be matsaka kple akpa si mede ame dzi o la o. Medina
maka ɖe dzi, anɔ akpa si de ame dzi.
61 Azɔ, ƒomegbenɔnɔ zu makaɖedzinu. Minyaa, mekpɔ nuŋɔnlɔ
aɖe nyitsɔ, le nyadzɔdzɔgbalẽawo dometɔ ɖeka me le afiaɖe, bena
Amerikatɔwo ƒe srɔg̃begbe sɔ gbɔ wu dukɔ bubu ɖesiaɖe tɔ le
xexeame. Eye ele be míanye mawusubɔsubɔdukɔ. Ẽ, ate ŋu anye ema,
mawusubɔsubɔ, enyo, gake menye esi ƒomevi si sɔ gbe o. Mikpɔea?
Kɔnyinyi la nutsyɔtsyɔ ko wònye. Esesẽ be míagblɔ nusi míetsɔ wɔa
míaƒe nutsyɔnue. Adam dze agbagba tsɔ gboti ƒe aŋgbawo, ke mewɔ
dɔ o. Eʋuʋu ŋutɔ esi wòle be wòado go Mawu. Eyata kɔnyinyi
mena ɖoŋuti la kura o. Gake ɖe nàte ŋu abu be míaƒe srɔg̃begbe ƒe



10 NYA SI WOGBLƆ LA

agbɔsɔsɔ, de dzi wu—wu dukɔ mamlɛawo katã tɔa, míaƒe srɔg̃begbe
ƒe agbɔsɔsɔ? Míekpɔ bena makɔmakɔnyenye le míaƒe aƒewo me.
62 Ewɔ nuku ŋutɔ be mekpɔe, be, le numekuku le dukɔa me nu la
alafa ɖekawo ƒe akpa gãa ɖe, eye le…Mexɔe se be le Ohio ye, wowɔ
numekuku le Kristodzixɔse ŋu, ke edzi ŋɔ ŋutɔ ame nenie le alafa
dzi siwo medea sɔleme gɔ̃ hã o. Eye emegbe, amesiwo dea sɔleme la
ƒe alafa ɖekawo ƒe blaenyi sɔŋ, menya nusita wodena o. Womenya
nusita woyina o. Ðeko wodena sɔleme.

“Nukatae nèdena?”
63 “Enyo, dada kplɔa mí yina le ɖevime, eye ɖeko míegayina.”
Eye—eye emegbe, azɔ, alafa ɖekawo ƒe akpa bubu gblɔ be yewoyina
ko, oo, be yewoava kpɔ yewo nɔviwo ne yewoaɖo dze vie. Mikpɔea?
64 Nukaŋutie, edzi ŋɔ ŋutɔ! Mewɔ yaa be ƒome ƒe agbe gblẽ o,
mikpɔea, ƒome ɖesiaɖe si meli ke o la ƒe agbe.
65 Nyɔnu sia nyɔnu si yina ŋutsu aɖe ɖe ge, eye meka ɖe ŋutsua
dzi o la, anyo nɛ wu be wòaɖe asi le eŋu. Eye ŋutsu ɖesiaɖe si yina
nyɔnua ɖe ɖe ge, eye meka ɖe edzi o la, anyo nɛ wu be wòaɖe asi
le eŋu. Anyo wu be nàdo gbe ɖa ʋuu, ɖe eta, vaseɖe esime Mawu
nana ŋuɖoɖo la wò. Eye ekema nusi Mawu bla ɖekae la amea ɖeke
nagamã eme o. Gake míe—míe, gbã la, ele be míado gbe ɖa ʋuu ɖe
numa ta. Ɛ.̃
66 Azɔ, míekpɔ bena míedze agbagba be míatrɔ xexeame to
sukudedeɖoɖo aɖe me, eye míetsɔe tsaka keŋ, kple kakaɖedzi ŋutɔ.
Miate ŋu atrɔ xexeame va Kristo gbɔ to sukudede me o. Sukudede
ahee ɖa tso Mawu gbɔ, tsɔwu alesi wòahee va Mawu gbɔ, elabena
edina be yeabu be yedze aɖaŋu eye yenya nu wu ame bubu ɖesiaɖe.
Togbɔ be sukudede nyo hã, Kristo medɔ Eƒe hamea kpɔ be wòafia
sukununya xexeame o. Mede wo suku gbeɖe, be woawɔ bibliasukuwo
o. Mena suku-…Oo, wo nyo. Megblɔ na wo kpɔ be woayi aɖatu
dɔyɔƒewo o. Ema katã sɔ gbe.
67 Gake Hame la ƒe dɔe nye be wòaɖe gbeƒã Nyanyuie la. “Miheyi
ɖe xexeame katã, miaɖe gbeƒã Nyanyuie la na nuwɔwɔwo katã.”
Mikpɔea? Gake nusianu si to vovo na ema la, ʋuʋuna, elabena edo
go le Mawu ƒe ɖoɖo me.
68 Kakaɖedzi mele dukɔmegbenɔnɔ ŋu o. Enyo, kakaɖedzi mele
xexeame ŋu o. Míele agbe le teƒe aɖe ko afisi dzidzi ƒo xexea katã,
edze sigbe, nuwo katã le ʋuʋum ene. Dukɔ ɖesiaɖe, amesiame, ɖeka
le vɔvɔm̃ na nɔvia. Wole nu ƒom le ŋutifafa ŋu.
69 Eva me, ɤeaɖeɤi, be wogblɔ be, “Oo, ne míewu Xexeame Ʋa
Gbãtɔ nu la, be ele be míaƒe ɖekakpuiawo katã nayi afima, eye ema

akpa aʋawɔwɔwo.” Tsyo, womekpɔ tudzudzɔ bu ɖa le yame gɔ̃ hã
hafi wodze bubu dzi o.
70 Emegbe wowɔ Dukɔwo ƒe Nubabla, eye emae gbɔna kpovitɔ ɖu
ge le xexeame, ke ekpɔ gege. Fifia wowɔ U.N., eye numa ke koe
wòganye. Ekpɔ gege xoxo. Naneke wɔwɔ mele eŋu o.
71 Nusianu le ʋuʋum; dukɔme ƒe gbe, dunyahehe ƒe agbe,
akɔdadamɔw̃o. Oo, míatɔwo! Ðeko wole…Nu bliboa ʋuʋu, nusianu.
72 Azɔ medi be mahe nua va gɔme wòate ɖe aƒe ŋu. Mikpɔea?
Hamea ƒe agbe ʋuʋu eye kakaɖedzi mele eŋu o. Azɔ, numa ŋue Paulo
nɔ nu ƒom kuɖo. Mikpɔea? Emae nye nusi wòdi be yeagblɔ, “Ne kpẽ
aɖe ƒe ɖiɖime mekɔ o la.” Hame ƒe agbe la ʋuʋu. Ameawo meganya
nusi woawɔ o beblie. Woyina, anɔ tsa ɖim tso hame me yi hame
me, anɔa agbagba dzem be yewoakpɔ esi ke si nu nyuitɔa le; tso
sɔti dzi yi ati dzi, anɔ agbagba dzem be yewoakpɔ nusi nyo, afisi
nufiafia nyuitɔ le. Eye amea ɖe ava, eye woate ŋu aɖe eme keŋ, kloe
be nusi woƒe dzixɔse gblɔ la tututu, eyae nye nyuitɔa. Eye ekema, hafi
nànya la, woakpɔ nu gbegblẽ geɖe le ema me, Ale gbegbe be woagate
hame bubu kpɔ, be woakpɔ nusi enye woƒe dzixɔse la, nufiafia la.
Oo, esiawo katã me la, míekpɔe bena ale míemã mía ɖokuiwo dome,
kpakple nusiawo, ɖe hame ƒe ɖoɖo vovovo alafawo me. Azɔ, naneke
metsi tre ɖe ema ŋu o. Ele nenema be woate ŋu awɔ nu bubuawo,
ekema, nusiwo woawɔ, eye ele be nu nyuia aɖe kokoko nado tso eme,
le afiaɖe.
73 Gake, èkpɔa, màte ŋu aɖo ŋu ɖe eŋu o be nàgblɔ be, “Mele
Methodiste hamewo ƒe habɔbɔ me, eye e—enyo nam elabena menye
hametɔ.” “Me—me—mele Baptiste habɔbɔa me, eye enyo nam.”
Màte ŋu awɔ ema o.
74 Màte ŋu awɔe ŋutɔ hã o ne ègblɔ be “menye Pentekoste habɔbɔ
hamewo metɔ.” Màte ŋu awɔe o. Mele be nàwɔe o, elabena mele
nenema o. Míekpɔ bena esi woda míaƒe Pentekoste habɔbɔ gbãtɔa,
Aɖaŋudeha Gã la, ɖe ɖoɖo nu la, medidi fũ hafi wode asi mãmã me
tso afima o, eye womã tso afii, le nyawo, kple nufiafiawo me. Eye azɔ
mikpɔe ɖa, le afisiafi. Mikpɔea? Efia ɖaa be kakaɖedzi mele eŋu o.
Amesiwo ɖoa ŋu ɖe ɖoɖowɔha ɖeɖeko ŋu, ka—kakaɖedzi mele eŋu
o.
75 Azɔ, ele gbɔgblɔ ge be, “Nɔviŋutsu Branham, èle mía kplɔm yina
le alɔ gã aɖe dzi le afisia. Èle nɔnɔmetata dziŋɔ doblukɔ aɖe tam.”
Ke meɖoe be mawɔe nenema. Medi be mawɔe.
76 Tameɖoɖo aɖe tae mewɔe ɖo, bene mate ŋu agblɔ nya sia. Ðe
nane li si ŋu kakaɖedzi lea? Ɛ.̃ Nu ɖeka aɖe li si ŋu kakaɖedzi le.
Oo, esia dzɔ dzi nam ŋutɔ, bena nu ɖeka aɖe li si dzi nàte ŋu aka

ɖo, akpɔ kakaɖedzi be ele teƒe. Oo, ne nu bubu ɖesiaɖe nu yi la, Esia
anɔ tsitre. Ne miaxlẽ Mateo Kɔkɔe 24:35 la, Egblɔ be, “Dziƒowo kple
anyigba nu ava yi, gake Nye Nya mada ƒu akpɔ o.” Gɔmeɖoanyi aɖe
le Mawu si.
77 Ame tsitsi aɖe, gblɔ kpɔ be, ameyibɔ tsitsi aɖe le Dziehe. Etsɔ
Biblia ɖe asi, evɔ mate ŋu axlẽ nu o. Eye wobiae be, “Nukaŋutie
ètsɔnɛ ɖe asii, Sam?”
78 Egblɔ be, “Eya—eyae nye Biblia Kɔkɔe la.” Ebe, “Woŋlɔe ɖe
Edzi.” Eye ebe, “Mexɔ Edzi se, tso akpa dzi yi akpa dzi, eye mexɔ
akpa la hã dzi se,” egblɔ be, “elabena woŋlɔ ‘Biblia Kɔkɔe’ ɖe edzi.”
79 Eye ŋutsu la nɔ nu ƒom nɛ, gblɔ bena, “Mèxɔe se be nusianu le
Eme o ɖe?”

Ebe, “Ɛ,̃ amegã. Mexɔe se vavã.”
80 Egblɔ be, “Azɔ, enyo, ɖe èdi be yeagblɔ be yeawɔ nusianu si Biblia
gblɔ be nàwɔa?”

Egblɔ be, “Ɛ,̃ amegã.”
81 Egblɔ be, “Nukae nenye be Biblia gblɔ be Sam nati kpo to kpegli
ma me le afima? Nuka nàwɔ?”

Egblɔ be, “Mati kpo.”
82 Egblɔ be, “Enyo, azɔ, aleke nàwɔ ato kpegli la me ne do aɖeke
mele afima o?”
83 Egblɔ be, “Ne Biblia gblɔ be Sam nati kpo la, do aɖe anɔ afima
ne Sam ɖo afima.” Ale, numa, numa sɔ gbe kloe. Do aɖe anɔ afima.
84 Nu ɖeka si wòle be nàwɔ enye be nànɔ tsitre ɖe Mawu ƒe Nya
dzi, eye Mawu ata mɔ na nu mamlea. Oo, Gɔmeɖoanyi gã ma!
85 Mexɔe se be Egblɔ, le Luka me le afima, mexɔe se be yee, afisi
wòɖi tso toa dzi gbɔna, Egblɔ na nusrɔl̃awo bena, “Ameka amewo
gblɔna be Nye Amegbetɔvi la menye?”

Eye ameɖeka gblɔ be, “‘Yeremya,’ kple ‘nyagblɔɖilawo,’ tsɔ yi
dzi.”

Ke Egblɔ be, “Ke ameka miawo miebe Menye?”
86 Ɣemaɣie Petro wɔ nyameʋuʋu gã ma, “Wòe nye Kristo, Mawu
gbagbe la ƒe Vi.”
87 Egblɔ be, “Woayra wò, Simon, Yona vi, elabena ŋutilã kple ʋu
meɖe esia fia wò o. Gake Fofo Nye si le Dziƒo lae ɖe esia fia wò. Eye
le kpe gbadza sia dzi matu Nye Hame la ɖo, eye tsiẽƒe ƒe agbowo
maɖu Edzi o.”
88 Nuka wònye azɔ? Ɖe Mawu ƒe Nyateƒe si woɖe fia la dzi. Elabena,
“Le gɔmedzedzea me la Nya la li, eye Nya la li kple Mawu, eye Nya lae

nye Mawu. Eye Nya la va zu ŋutilã eye wònɔ mía dome.” Eye woɖee
fia Petro bena emae nye Mawu ƒe Nya si dzi woɖo kpee. Amen.
89 Susu ma tae Wòate ŋu agblɔ be, “Amekae ate ŋu abu Fɔm le nuvɔ̃
ŋuti? Amekae ate ŋu abu Fɔm? Nusianu si Nya la ŋlɔ ɖi tso Ŋunye la,
Mewɔe.” Mawu ɖo kpe edzi, bena Enye Nya la. Oo, yee ma. Mawu
ɖe eɖokui fia, Nya la gblɔ nenema, eye emegbe Mawu wɔe nu vavãe,
na wòva eme, heɖee fia.
90 Ƒe siwo va yi, esime wogblɔ na hame la bena, “Naneke meli
nenema tɔgbe sigbe Gbɔgbɔ Kɔkɔe ƒe nyɔnyrɔ̃ o, seselelãme aɖe koe
nye ema si amewo na wowɔ dɔ ɖe wo dzi,” gake amesiwo Xɔe la,
wonya bena nyateƒee. Wonya be Mawu nye nu vavã. Eye woɖo kpe
edzi, vaseɖe, egbe, Mawu ƒe Pentekoste zɔɖeɖe le dukɔwo katã me,
he ame geɖe va Kristo me wu mamlɛawo katã.
91 Míaƒe Kwasiɖagbe Amesrãkpɔla, eteƒe medidi o, esi nye Katoliko
nyadzɔdzɔgbalẽ la, gblɔ bena, mexɔe se be ƒe etɔl̃iae si, alo ƒe si va
yi mee, woƒe ɖeka, bena, “Dzimetrɔla miliɔn afã koe Katoliko hamea
kpɔ. Afisi, Pentekosteawo ya kpɔ miliɔn ɖeka, kple akpe alafa atɔ.̃”
Amen.
92 Nukae wònye? Enye nusi le dzidzim ɖe edzi, Mawu ƒe Nya, si le
ta kekem de duta. Aleke gbegbe wòle be míada akpee! Esɔ gbɔ, ale
gbegbe be, fifia gɔ̃ hã Episkopatɔwo, Presbyterianwo, Lutheranwo,
kple wo katã, le vavam be woaxɔ Eƒe ɖe. Mide dzesii le Asi-
Tsalawo ƒe takpekpe me, miese wole nu ƒom tso ame vovovowo ŋu:
Episkopatɔwo, Lutheranwo, Presbiterianwo. Nukatae, mebɔ kura be
nàgase be Pentekostetɔ aɖe wɔ nane ŋutɔ hã o. Ele teƒe. Ame bubuwo
sɔŋ koe. Le nukaŋutie? Wokpɔ gbɔdzɔgbɔdzɔ si le woƒe dzixɔsewo ŋu,
eye wotrɔ va Nya la gbɔ. Afima nàkpɔ gɔmeɖoanyi le, nane si mate
ŋu aʋuʋu o.
93 Mikpɔe le afima, Gbɔgbɔ Kɔkɔe si le Eƒe Agbe nɔm le amegbetɔwo
me, hele Eɖokui ɖem fia xexeame. Eye wòna tsikɔ le amewo wum ɖe
Eŋu: nu maʋãmaʋã, nyahehe mele ŋu o, Mawu ƒe Nya ɖe ɖe go hele
Eɖokui fiam, Nya la Ŋutɔ le agbe nɔm le amegbetɔ ƒe agbe me. Nu
dzeani kae nye si! Naneke meli si me mekɔ le ema ŋu o. Miate ŋu
akpɔ afisi Mawu do ŋugbe le, ke eyae nye si woɖe ɖe go. Ƒe alafa
aɖewo va yi la nyagblɔɖilawo ƒo nu tso eŋu, ke fifia míele ekpɔm
wòle eme vam.
94 To ɖeklemiɖeɖewo katã me, to vovototoawo katã me, to
dzixɔsewo katã me, alesi gbegbe wodze agbagba be woatu afɔ
Mawu ƒe Nya ma dzie! Alesi wodze agbagba be woatsɔ sukudede
aɖɔlie. Wodze agbagba be woaɖɔlie, awɔ kɔmahatsɔŋkɔwo. Wotɔtɔ
wo ɖokuiwo. Eye le esiawo katã me la, Mawu ƒe Nya la kpɔtɔ li le

tsitre le keklẽm abe tsã ene. Nukae? Numa si ŋu kakaɖedzi le la
wònye. Mawu gblɔ be, “Dziƒowo kple anyigba nu ava yi, gake Nye
Nya la mada ƒu o.” Ekema, ema nye nane si ŋu kakaɖedzi le. Ne èdi
be yeaɖo seke na ye ɖokui la, na Nya ma naku seke ɖe wò dzi me.
95 Dawid gblɔ be yeɣla Esia ɖe yeƒe dzi me, be yemawɔ nuvɔ̃ o.
Eŋlɔ Eƒe sewo ɖe abatiti ŋu, heblae ɖe eƒe asiwo ŋu kple afisiafi, etsɔ
Eƒe Nya la ɖo eŋku me ɖaa. Mɔ lae nye ema. Na wò susu nanɔ eŋu
ɣesiaɣi…
96 Mawu gblɔ na Yosua be, “Mègadze ɖe ɖusime alo miame o, le
Eŋu o. Ekema wò mɔwo adze edzi nàwò. Ekema eme anyo nàwò.”
97 Eye ne hamea katã wɔ ɖeka te ɖa tso eƒe dzixɔsewo gbɔ, eye ɖe
Mawu ƒe Nya la dzi la, ekema hamea akpɔ dzidzedze nyuie. Emae
anye nusi aƒo afɔ kɔmiunism ƒugbe.
98 Nukae na kɔmunism…? Nua tututu, miasusu be “kɔmunism,”
esime wokaka woƒe ameblenyawo, he le ta kekem ɖe dzi, ame
miliɔnwo, eye amewo nɔ vɔṽɔm̃ le eŋu be: kɔmunism nu ayi eye
wòaku. Ele be wòaku. Kɔmunism, woate ŋu awɔ esia. Woate ŋu awɔe
ema. Mexɔe se be Mawu le ezã ge, gake, ele teƒe, abe alesi ko Wòzã
Nebukadnezar ene. Atu ahom ayi ɖa, le—le—le…gbewuwluiwo katã,
woayi ɖa, kpe ɖe kɔmunism ŋu. Gake, be…O, ale gbegbe ɖe ema ta.
Gake, kpɔ ɖa. Gake nu la, kɔmunism, nuwuwu anɔ esi. Kɔmunism
ava ɖo eƒe nuwuwu.
99 Gake Mawu ƒe Nya la nuwuwu meli nɛ o, elabena gɔmedzedze
meli Nɛ o. Amen. Eli Mavɔ kple Mawu. Eye ne èku seke, eye Nya la
ku seke ɖe mewò la, wò hã eli Mavɔe kple Nya la. Amen.
100 Ele be wòava ɖo eƒe nuwuwu. Nu mawo katã le ʋuʋum. Aleke
kee wole sɔtia tum hã, ele anyi dze ge godoo. Nusiwo katã metso Nya
ma me o, si tsi tre ɖe eŋu, alo tsi tre ɖe eŋu o la, aʋuʋu. Ele be wòana
mɔ, elabena Nya la le vava ge le dziɖuɖu me. Naneke mate ŋu Atɔe
te o. Mawu gblɔe vɔ xoxo.
101 Ne Eɖe Esia gblɔ la, dziƒowo kple anyigba nu ava yi, gake Mada
ƒu akpɔ o. Ɣla Nya ma ɖe wò dzi me, alesi nàxɔ Nya mae eye ana be
Wòatsi. Lée ɖe wò susu me, ɣesiaɣi, elabena Mada ƒu akpɔ o. Mawu
ƒe Nya mada ƒu akpɔ o, elabena Egblɔ be Mada ƒu o. Eyata míedi be
míalée ɖe esia dzi.
102 Azɔ, Paulo gblɔ, le Ŋɔŋlɔawo me, abe alesi womlana asrafo ene,
asrafo ɖe gbeɖiɖi aɖe ŋu ene. Azɔ, ele be asrafo nasrɔ̃ eƒe…biglo alo
kpẽ ƒe ɖiɖiwo. Menya ne ɖe kpẽa yi, ɖi, be wòa—wòado ɖu loo alo be
wòagbugbɔ ɖe megbe o. Ne menya vovototo le eme o la, tsakatsaka
si gbegbe aʋakɔ ma anye? Futɔa aɖu asrafoha aɖe si mexɔ hehe nyuie
wu ema o la dzi godoo. Amen.

103 Emae nye kuxi si kpe míaƒe hamewo egbe. Míena hehe wo le
dzixɔsewo ŋu, hede vovototo ɖeka me tso nɔvia gbɔ.
104 Ele be míawɔ ɖeka. Ele be míanya nu tso kpẽ ŋu. “Ekema ekae
nye kpẽ la?” wogblɔna nenema. Nyanyuia ƒe kpẽe, Yee ma. Mawu
gbagbe ƒe Nya lae nye Kpẽ la. Migatsɔ naneke tsaka Kplii o.
105 Mègana be amea ɖeke naƒo Fransée kasaŋku, eye ame bubu naku
biglo o. Ame aɖeke manya nusi wòawɔ o. Ehe tɔtɔtɔtɔ vɛ.
106 Eye Paulo nɔ nu ƒom tso ame mamla ɖe gbeɖiɖi ŋu ŋuti. Eye le
alesi gbeɖiɖi ma le nu la, enya nusi tututu wòawɔ, elabena biglokula
la xɔ gbenanawo, tso aʋafiagã la gbɔ. Eye ne eku kpẽ sia la, aʋakɔ
la nya afisi tututu wòatu ta azɔ yi ŋgɔ, kple afisi woa—woagbugbɔ
yi megbe le, kple nenye be wòatrɔ ɖe ɖusime alo miame, alo nusi
woawɔ, to kpẽ la kuku me.
107 Azɔ, aʋakɔ, aʋawɔwɔ, aʋawɔwɔ wònye ɣesiaɣi. Mímeɖo hamea
me kpɔ o, alo va Hamea me, be míava pikiniki o. Ele be míadze sii
be míeva ɖo aʋagbedzi.
108 Nyemeva kura be amewo naƒo dzime nam agblɔ be, “Nɔviŋutsu
Branham, ènye ame nyui ŋutɔ.” Gbeɖe, amegã. Meva afima do
akpoxɔnu. Nyemehiã akpoxɔnu na ema o. Meva kple gakuku kple
aʋawɔnuwo. Meva be mawɔ aʋa, awɔ aʋa ɖe anyigba ƒe asibidɛ
ɖesiaɖe ta.
109 Mawu gblɔ na Yosua be, “Afisiafi si nàtsɔ wò afɔƒome aɖo la,
metsɔe na wò.” Ekema, afɔɖoƒewo nye nuxɔxɔ.
110 Eye ne hame la va ɖo teƒea ɖe, si wòwɔ kpɔmewɔe dzixɔsewoe,
hewɔ kpɔmewɔe le Nya la ŋu, hewɔ kpɔmewɔe kple xexeame, medi
be magblɔ, ekema wole anyigba xɔm le esi. Ele megbe yim.
111 Nusi hiã mí fiẽ sia enye asrafowo be míaxɔ Mawume ŋugbedodo
ɖesiaɖe si le Biblia sia me, si ŋugbe Mawu do na Hame la, Mawu
ƒe aʋawɔnu blibo la, eye míatsi tre. Eyae nye nusi míehiã, asrafowo;
menye axɔ awu hena azɔlizɔzɔ o, enye nusi toa vovo ɣesiaɣi. Ne amea
ɖe…
112 Dukɔ ɖesiaɖe, míekpɔ ŋkutsalawo le dukɔ ɖesiaɖe me. Míekpɔ
Germania ƒe ŋkutsalawo le afisia. Míekpɔ Iŋlisiawo ƒe ŋkutsalawo
le afisia. Míekpɔ—míekpɔ ŋkutsalawo le Iŋlisiblotsi. Nuka dim wole
be yewoawɔ? Wole agbagba dzem be yewoanya nuwɔnu ka ƒomevi,
bɔmb ka ƒomevie, le ame kemɛa si. F.B.I. te ɖe dukɔ ɖesiaɖe ŋu
ŋutɔ. Wole ŋku lém ɖe eŋu, be yewoakpɔ. Nenema woawɔ atsi agbe.
Woɖoa ŋku anyi hekpɔna bɔmb si ƒomevie le ame kemɛa si. Emegbe
woava ahawɔ esi ganyo wu vie, alo awɔ nane si atsi enu. Womeka
ɖe wo nɔewo dzi, le dukɔwo me o, elabena emae fia be dukɔwo le
ʋuʋum. Tsyo, Iŋlishblotsi akaka mí, le gaƒoƒo ɖeka me, ne míetso mɔ

na wo, alo míawoe akaka wo. Ðeko miatsɔ amea ɖo enu afima, be
wòano aha kɔŋkɔvi ɖeka alo eve ɖe edzi, akpa, alo adze dzre wɔwɔ
ɖe nane ta, eye ekema edzo.
113 Le afisia eteƒe medidi o, wogblɔ be, agba sue aɖe, si “Wowɔ
tso Japan,” le aʋaŋɔli. Woatsɔe xlã ɖe anyigba, eye woto ŋu ayi, le
dedulɔlɔ̃ ta. Ke azɔa nàxe fe gãa ɖe ɖe eta tsɔwu nu ɖesiaɖe si nàƒle
le dukɔa me. Nukae dzᴐ? Ɖe ema axe ŋutsuvi mawo siwo ku le afima
la ƒe agbefea? Kura koŋ o o.
114 Nukae wònye? Nyemetsɔ le eme na alesi èʋlina le ŋutilãmenuwo
me o la, èle yiyi ge, ema mefia naneke o. Aʋuʋu. Gake aʋawɔwɔ aɖe
li si me nàtsɔ ɖokuiwò ade eye nàxɔ anyigbawo si womate ŋu axɔ le
asiwò gbeɖe o. Emae nye Mawu Nya ƒe Nyanyui Kpẽ la ƒe ɖiɖi, eye
nunanawo kple ŋugbedodo siwo Wòna Hame la le esi. Kakaɖedzitɔe
la, ele esi. Azɔ, míekpɔe—míekpɔe be, ele kpẽ ƒe ɖiɖi sia kum.
115 Azɔ, dukɔ ɖesiaɖe dzea agbagba be yeabla akpa na yeƒe
ŋutsuviawo kple ametaʋlinu nyuitɔ kekeake si woate ŋu akpɔ. Azɔ,
menya be ɣeaɖewoɣi la, aʋawɔnu siawo babla menɔa bɔbɔe o.
116 Nɔviŋutsu aɖe nɔ asinye, woyɔnɛ be “Rookie,” edoa go yina
afisia, eye asrafowo droa agba si kpena poŋ blaasieke ɖe tume nɛ.
Eye ema sɔ kple eƒe kpekpeme kloe. Wotsɔa sɔfi nɛ, be wòatsɔ ku do;
tu dakprr aɖe, kple asimebɔmb gbogbo aɖewo. Eye, oo, nyemekpɔ
agba ma tɔgbe kpɔ o! beblie hafi nɔvi sue dahe la ate ŋu ʋãa teti
hã. Eye wokplɔe to mɔa lia toa sigbe kilometa atɔ̃ ene. Esusɔ vie ne
wòawui. Egblɔ be, “Movinu sia ƒe gɔme ɖe? Nukae hiã na le gakuku
gã xoxoe sia ŋu?” Azɔ, mikpɔ. Asrafoha la nya bena ele numa hiã
ge gbeɖeka. “Nuka dim mele kple sɔfi, le mɔ gã dzi afisia, hele azɔli
zɔm?” Enyo na wò wu be ezãzã namã wò. Ate ŋu ava hiãwò.
117 Dziɖuɖua mele naneke ɖe ge ɖe go o negbe ɖe nènyae…wonya
be èle ezã ge. Ele be nàxɔ hehe ɖe eŋu. Wokpɔ nu nyuitɔ kekeake si
woate ŋu akpɔ la, be woatsɔ kpɔ tawò, elabena dukɔa ƒe nya le vevie
na wo. Ele vevie na wo be wò nàbla akpa kple nu nyuitɔwo alesi nàte
ŋui, tsitre ɖe tukpewo ŋu. Nenema wònɔna ɖaa.
118 Edze egɔme le Eden-bɔa me. Eye Mawu na hehe Eƒe Hamea.
Eye…
119 Minyaa, ele na mí be míade ŋgɔ ɣesiaɣi. Azɔ, tsã ƒe yameʋu si
míezã gbaɖegbe le Xexeme Ʋa Gbãtɔ me; Xexeme Ʋa Evelia, nukatae,
ʋu sue mawo siwo nɔna yame la doxoxo keŋkeŋ, esime wowɔ yameʋu
gã nyakpɔ mawo siwo nɔ wo si la. Tsyo, womenye naneke o. Eye
fifia, esiwo wozã le aʋa mamlɛ sia me la medidi o la, azɔ wodo xoxo.
Womegahiã wo azɔ o. Aʋayameʋuwo le wo si. Eye, mikpɔea, miele
agbagba dzem ɣesiaɣi be miayi ŋgɔ, ayi ŋgɔ le ametaʋlinuwo me.

120 Ke mienya nukaea? Mawu ya mehiã be wòayi ŋgɔ o. Mawu na
Eviawo, Eƒe asrafowo, nu nyuitɔ kekeake si woate ŋu ana wo la.
Esime Wòna wo la, nuka Wòtsɔ na wo? Etsɔ Eƒe Nya na wo le Eden
bɔ la me, eye ele be amegbetɔ natu mɔ̃ ƒoxlã eɖokui ɖe Mawu ƒe Nya
ƒe megbe, eye gbɔgbɔvɔ̃ aɖeke mate ŋu atui o. Nɔ Nya la me.
121 Azɔ, futɔ la le ŋku tsam, Satana, dze agbagba be yeanya nusi
yeate ŋu awɔ age ɖe eme. Eyata e—enya be yemate ŋu ava do ko
aflui o, eyata nusi wòate ŋu awɔe koe nye be yealée le nyametoto
me. Eye eyae Mawu zãna egbe, tsɔ tɔ kpɔ ɖe Eƒe Hame la ŋu, yee nye
Eƒe Nya. Ke Satana gava do kple nyametoto ƒe ŋusẽ. Satana nya be
emae nye gbagbaƒe la. Emae nye teƒe si amewo adze anyi le bɔbɔe
wu, eyae nye le nyametoto me.
122 Nàgblɔ be, “Azɔ, na mato nya me kpli wò ko. Azɔ ɖe numa hiãa?”
123 Ne Mawu gblɔ be ehiã la, ehiã, ne ɖee míafa avi, hoohoo ha,
eye míawɔ esia katã. Ne Mawu gblɔ bena Gbɔgbɔ Kɔkɔe ƒe nyɔnyrɔ̃ le
vevie la, Nyemetsɔ ɖeke le alesi Wòkpenae, kple xexeame sinu si ŋu
wòle be nàɖe asi le o la, ele be nàzã Esia, ŋkeke siawo dometɔ ɖeka,
be nàtsi agbe. Agbetsitsi ƒe mɔnu ɖeka ma koe li.
124 “Azɔ, ɖe wòle be mígawɔ Mawume dɔyɔyɔ, esime ɖɔkita
nyuitɔwo wu le mía si le xexeamea?”
125 Mawu tsɔ Mawume dɔyɔyɔ na wò elabena Enya be ele ezã ge.
Ena wò Gbɔgbɔ ƒe nunanawo.
126 Eye kasia Satana te ɖe Xawa ŋu ko la, eto nya me toto kplii. Azɔ,
“Kakaɖedzitɔe, kakaɖedzitɔe la, Mawu mawɔ nenema o.”
127 Amewo gblɔna egbe be, “Naneke meli nye dzota o.” Geɖewo le
wo dome gblɔna na mi nenema. Mikpɔea? “Oo, kakaɖedzitɔe Mawu
matɔ dzo Eviawo o.”
128 Kakaɖedzitɔe la, Metɔa dzo Viawo o. Gake abosam atɔ dzo,
etɔwo. Ameka ƒe vie nènye? Eyae nye nu evelia. Wowɔ dzota na
abosam kple eviawo, menye na Mawu viwo o. Wo dometɔ ɖeke hã
mayi afima o. Esɔ gbe. Etso amesi ƒe vi nènye gbɔ.
129 Azɔ, Mawu tsɔ Eƒe Nya na Xawa kple Adam, ke Metrɔ Esia kpɔ
o. Ekpɔna kokoko…Kristotɔ, alo xɔsetɔ la, eƒe Taʋlinue nye Nya la.
130 Dziwo kple anyigba nu ava yi. Kredo ɖesiaɖe nu ayi.
Kɔmahatsɔŋkɔ ɖesiaɖe akpɔ gege. Dukɔ ɖesiaɖe ayi to. Gake Mawu
ƒe Nya anɔ tsitre, Mavɔmavɔtɔe. Ɣeyiɣi aɖe ava esime ŋkeɣletivi la
magaklẽ azɔ o. Ɣeyiɣi aɖe ava anɔ anyi si ɣe magaklẽ o, eye dzinu
hã magaklẽ o, eye xexea magazɔ le eƒe fli me o.

131 Gake Mawu ƒe Nya la ɖeka ma anɔ anyi ɖaa. Ɛ.̃ Ema nye nusi
womate ŋu aʋuʋu o, nusi dzi nàte ŋu aɖo ŋu ɖo. Kakaɖedzi le eŋu.
Ne Mawu gblɔ nane la, kakaɖedzi le eŋu be adzɔ.
132 Ne Egblɔ, le Eden bɔ me, le Ɖela aɖe ŋuti be, Yeadɔ Mesia ɖa
la, kakaɖedzi le eŋu be ava. Togbɔ be wolala ƒe akpe ene hã, gake
Eva do ɖe afima. Ele be wòava elabena enye Mawu ƒe Nya si ŋugbe
wodo.
133 Mawu do ŋugbe be yeagadɔ Eyama ɖa ake. Anɔ afisia. Nyemetsɔ
ɖeke le eme na dzimaxɔsetɔ kple ɖikela nenie afɔ ɖe tsitre o, nusianu
si woawɔ o, ale gbegbe kɔmunism keke ta o, Yesu Kristo ava, ava axɔ
Hame aɖe si wotsɔ Ʋu klɔe, eye wòkɔe to yame-mɔzɔzɔ me yi Dziƒo.
Nukaŋutie? Anɔ nenema godoo. Mawu ƒe Nya gblɔ nenema.
134 “Ne nàte ŋu axɔe se la, nuwo katã le bɔbɔe.” Eka ɖe dzi. Mawu
gblɔ nenema, ke mate ŋu aʋã o, womate ŋu aʋuʋu ɖa o. Mawu gblɔ
nenema, ne nàte ŋu anɔ anyi kplii ko (Azɔ…) eye aɖo xɔse ɖe edzi,
axɔe se.
135 Menye gbeɖiɖi si me mekɔ o. Mawu mate ŋu ana gbeɖiɖi si me
mekɔ o. Kredowo ate ŋu ana gbeɖiɖi si me mekɔ o. Kɔmahatsɔŋkɔwo
ate ŋu aɖe gbeƒã gbeɖiɖi si me mekɔ o. Gake Mawu mate ŋu aku
gbeɖiɖi si me mekɔ o. Eye Nya siae nye Mawu. Eye naneke menye
makaɖedzi le Eŋu o. Eƒe tukuitɔ ɖesiaɖe la kakaɖedzi le ŋu.
136 Azɔ, Hame gã la tsɔ Nya la bla akpae. Azɔ, esi Yesu va la, ɖe
Wòzã aʋawɔnu ma ke? Ewɔe vavã.
137 Esime Satana va Egbɔ, le eƒe ŋusẽ katã me la, eye wògblɔ be, “Ne
Mawu ƒe Vie nènye la, wɔ nu ale kple ale sia.”
138 Egblɔ be, “Woŋlɔ ɖi be…” Etrɔ yi Nya la gbɔ tẽ. Satana Gakɔe yi
dzi vie. Gake, Yesu, gatrɔ yi Nya gbɔ tẽ be, “Woŋlɔ ɖi be…”
139 Afimae wòtɔ te ɖo, ɖe Nya ma dzi, hetsɔe fia mí abe kpɔɖeŋu ene.
Abe alesi Wògblɔe le Korintotɔwo Gbãtɔ me, gbã…Yohanes Kɔkɔe
14:13 me bena, “Mena kpɔɖeŋu mi.” Eye ema nye kpɔɖeŋu, be ele
be míate gbe ɖe edzi, ele be míaɖoŋu ɖe Mawu ƒe Nya la ŋu blibotɔe.
Mina nu bubu ɖesiaɖe nanye alakpa. [Nyaƒoka la ɖi ƒuƒlu—Tala.]
140 Eyae nye nu ɖeka si ŋu kakaɖedzi le. Mawu do ŋugbe la. Mawu
ale ŋugbedodo la me ɖe asi. Wogblɔna be, “Aleke nu sia ate ŋu ava
me ɖo? Aleke Wòawɔ aƒo ƒu ameha aɖe, si si Kɔkɔdzoe ƒe amenuveve
anɔ, be woayi yame?” Nyemenya alesi Wòle ewɔ ge o. Menye nye
nya wònye be mabia alesi Wòwɔe o. Nye nya koe nye be manɔ klalo
nɛ. Edo eŋugbe. Ele eme va ge. Etsɔ Nya la tɔkpɔ ɖe Hamea ŋu.

141 Eye nu gbãtɔe nye nyametoto. Azɔ wogblɔna be, “Ðe nua meɖo
ta fifia ko oa, ne menye hame sia me tɔ la, ɖe eya hã menyo abe hame
ma ene oa?”
142 Hame ɖeka koe li si me nàte ŋu anɔ. Màɖo eme kpɔ gbeɖe o. Nàte
ŋu aɖo kɔnyihabɔbɔ me, Metodiste ƒe kɔnyihabɔbɔ, kple Presbiterian
ƒe kɔmãhabɔbɔ, kple Baptiste ƒe kɔnyihabɔbɔ, kple Pentekoste ƒe
kɔnyihabɔbɔ me. Gake woadzi wò ɖe Yesu Kristo ƒe Hamea me,
ekema emae nye Hame la.
143 Kɔnyihabɔbɔ mawo, afisi amewo va ƒoa ƒu ɖo, abe akpãvia siwo
dze ɖe atilɔ sia dzi, eye ahɔnewo ɖe alɔ sia dzi, kple—kple bubuawo
ene. Ema nye ƒomedodo si le mia si, ne mieɖua nu ɖeka.
144 Gake ne eva ɖo Yesu Kristo ƒe Hamea dzi la, mɔ ɖeka koe li nɛ.
Eyae nye Dzidzi. Dzidzi!
145 Ðeko wòle abe ame ene, alesi megblɔe zi geɖe ene, abe ʋaʋãyi si
dze ɖe atilɔa ɖe dzi, hele agbagba dzem be yeatsɔ atsrima ƒe fuwo atrɔ
yeƒe aʋalawo me, agblɔ be, “Mikpɔa, menye atsrima si keke eƒe ble.”
Mikpɔea? Ɖe eya ŋutɔ, tsɔ fuwo mawo trɔ eme. Ne atsrima ŋutɔŋutɔ
wònye la, eƒe dzɔdzɔme ato fu mawo ƒomevi.
146 Ne Mawu gbagbe ƒe Hame nye Mawu gbagbe ƒe Hame la, Aɖe
Mawu gbagbe la ƒe Nya ɖe go. Mehiã be nàtsɔ atsrima ƒe fuwo akpe
ɖe eŋu le afiaɖeke o. Eye fu ɖesiaɖe si le eme afima la anye esi mie
tso atsima me. Àte ŋu axɔ ema dzi se. Eye fu ɖesiaɖe si mie tso Mawu
ƒe Hamea me la anye Mawu ƒe Nya. Mado nu bubu aɖeke ɖe lãme
gbeɖe o negbe Nya la ko. Amen. Numatae, Gbɔgbɔa ƒe dzɔdzɔme ɖea
Nya la ɖeɖeko ɖe go. Amen. Medze sese le menye abe mawusubɔla
ene. Esɔ gbe.
147 Menye naneke si nèdze agbagba wɔ o, naneke si ètrɔ asi le
eŋu o. Màte ŋu trɔ asi le kɔnyi-…Màte ŋu atrɔ asi le xɔxɔkpɔkpɔ
ŋu o. Màte ŋu atrɔ asi le nunanawo ŋu o. Ele be nàtse nunanawo.
Godoo-ɖe. Miekpɔea? A—alẽa mewɔna, mewɔna alẽfu o. Alẽfu le eŋu
elabena alẽe wònye. Ðeko wòtoa alẽfu. Ye—ye—yevutɔdzĩ-ti mewɔa
yevutɔdzĩwo o. Ðeko wòtsena yevutɔdzĩwo, elabena agbe si le eme
lae le nenema.
148 Eye Mawu gbagbe la ƒe Hame la medoa Esia ɖe eme o, be wòadze
agbagba awɔ wo ɖokui be woaɖi nane o. Wonye nusi wonye la xoxo,
to Mawu ƒe amenuveve me. Eye Mawu ƒe Nya tsyã kpli wo, eye
wotsyã kple kple Nya la. Eye dɔ siwo mie le ame deblibo ma me
la, Yesu Kristo, Mawu, si woɖe ɖe go le ŋutilã me, laɖe eɖokui fia
to xɔsetɔ ɖesiaɖe si wogbugbɔ gadzi la me. Egblɔ nenema. Amen. Nu
bubua ɖeke o. Azɔ, ema nye nane si ŋu kakaɖedzi le.

149 Azɔ, anye nusi atɔtɔ ame vie—vie ŋutɔ, ne amea menya kpẽa
ŋutɔŋutɔ ƒe ɖiɖime kura o la. Azɔ, amesi woxɔ hehe ɖe kpẽkuku ŋu
kpɔ o, eye mesee kpɔ o la, enyo, ate ŋu atɔtɔ vie ne ese nane si ƒe
ɖiɖime to vovo na esi wòse xoxo. Esenɛ ɣesiaɣi be, “Ge ɖe hame la
me. Tsɔ wò lɛtaa yi afisia eye yi afisia.” Ema ate ŋu asɔ gbe. Ema katã
koe wònya.
150 Gake ne emegbe èyi trɔ va, Gbɔgbɔ Kɔkɔe ƒe nyɔnyrɔ̃ dzi, heƒo
nu tso Mawu ƒe ŋusẽ kple nusiwo Wòwɔna ŋu; kple alesi wòwɔ
nyɔnuwo kple ŋutsuwo, wo kple evea, kɔ wo ɖokuiwo ŋu tso nuvɔg̃be
me; alesi wòna be wozɔna le mawusosroɖa me, le anukwareɖiɖi
me. Eye nusiwo wòwɔna la, eye ahe nyɔnyrɔ̃ vɛ, aɖeyeyedodowo,
dɔyɔyɔ dɔlélawo, gbɔgbɔvɔw̃o nyanyã, nyagblɔɖiwo, nunanawo oo,
ŋutegawo, nusianu si le Hamea me. Aleluya! Ele teƒe. Ne ele edzi yim
la, ekema enye nusi tɔtɔna amesiwo mese kpẽ ɖiɖi ma ƒomevi kpɔ o.
151 “Enyo,” nàgblɔ be, “nye hame mefiana ema o.” Ekema mele
Nyanyuia ƒe kpẽ la kum o. Gloria! Esɔ gbe.
152 Gake na asrafo siwo xɔ hehe la, aleluya, ne wose kpẽ ma la,
wonya alesi woatsi tre ɖe ɖoɖo me. Kristo ƒe asrafowo mizɔ yi
ŋgɔgbe! Ŋutikɔkɔe! Oo, kakaɖedzi le eŋu!

“Aleke nàwɔ anya be kakaɖedzi le eŋu?”
Esɔ ɖe Nya la dzi.
“Enyo,” nàgblɔ be, “míaƒe hame mefia Numa o.”

153 Gake kpẽ la Kui nenema. Nyemedi be woahem ɖe hame aɖe ƒe
dzixɔse ŋu o, elabena aʋuʋu eye amu. Gake ne èxɔ hehe ɖe Nya la
ŋu la, dziƒowo kple anyigba nu ava yi, ke Nya sia nu mayi gbeɖe o.
Kredo ɖesiaɖe, nu bubu ɖesiaɖe, amu. Gake Nya sia mada ƒu akpɔ
o. Amen. Ema nye gbeɖiɖi la. Eyae nye gbeɖiɖi si medi be mase. Ɛ,̃
amegã.

“Oo,” miagblɔ be, “aleke mewɔ nya?”
154 Yesu gblɔ be, “Nye alẽwo sea Nye gbeɖiɖi. Wonya Nye
kpẽkukua.” Egblɔ, le Yohanes Kɔkɔe, ta 14 lia kple kpukpui 12 lia
me be, “Amesi xɔ Dzinye se la, dɔ siwo wɔm Mele la eya hã awɔe.”
Azɔ, Egblɔ nenema.

Ne amea ɖe gblɔ be, “Enyo?”
155 Hebritɔwo 13:8 gblɔ be, “Yesu Kristo nye eyama ke etsɔ, egbe, yi
ɖe mavɔmavɔ me.”

“Oo,” wogblɔna be, “le goa ɖe me.”
156 Azɔ, alẽ ŋutɔŋutɔ ya agblɔ be, “Uh-oo. Oo, nane xlɔ,̃ le ema me
ɖaa. Ema meɖe gbe nyuie o. Oo, ema ate ŋu anye Fransewo ƒe kpẽgã.
Ema menye kpẽ o, elabena Biblia na gbeɖiɖi si me mekɔ o.”

157 Egblɔ be, “Miaxɔ Gbɔgbɔ Kɔkɔe.” Menye be, “Ɖewo miaxɔe o.”
“Miaxɔe, mia dome amesiame.” Vaseɖe afika? “Na viwòwo, kple mia
viwòwo ƒe viwo, kple amesiwo le adzɔge ʋĩ, gɔ̃ hã ame alesinu Aƒetɔ
mía Mawu la ayɔ.” Aku kpẽ la le ameƒome ɖesiaɖe kple dzidzime
ɖesiaɖe me, eye woase Eƒe Gbe. Woaxɔ Edzi se, amesiwo woɖo ɖi
na Agbe. Amen. Woaxɔe ase elabena wonya be Nyanyui la ƒe kpẽe
le ɖiɖim. Menye nu makaɖedzie o. Asrafo ɖesiaɖe nya alesi wòanɔ
tsitre.
158 Azɔ, miekpɔ Petro, kple Yohanes, Yakobo, kple hame gbãtɔa ɖa,
esi wole azɔli dzi ɖota ŋgɔgbe to mɔ sia, elabena kpẽ la, Yesu, gblɔ
bena, “Miheyi ɖe xexeame katã, miaɖe gbeƒã Nyanyui la.” Marko 16,
mikpɔea, “Dzesi siawo lakplɔ amesiwo xɔe se la ɖo.” Míekpɔ Petro,
Yakobo, Yohanes, kple ame mamlɛawo woɖo ɖe fli me, le azɔli zɔm
yi Ema gbɔ.
159 Eye míetrɔ yi mɔ bubu dzi, te ɖa tso Egbɔ? Ðeka yi ŋgɔ, bubu
yi megbe? Ðeka le gbɔgblɔm be, “Enyo, ema nye na bubu. Gbeɖiɖi
ma—ma, nye bubu tɔ.” Oo, o. Mate ŋu anye nenema o.
160 Kristo ƒe aʋakɔ blibo la katã sena kpẽ la ƒe ɖiɖi. Mawu gblɔ be
emae nye kpẽ la. Mate ŋu atrɔe o. Emae nye ɖiɖime si Wògblɔ be
yeatsɔ ɖie. “Esia me amewo katã woanyae,” eye Hame la dzo.
161 Wo dometɔa ɖewo mexɔ Eƒe Vava ŋutɔŋutɔ la dzi se o. Biblia
gblɔ be Ele vava ge, eyata míele mɔ kpɔm na Eƒe Vava. Ne Meva fiẽ
sia o la, míakpɔ mɔ etsɔ. Ne Meva etsɔ ŋdi o la, míakpɔ mɔ Nɛ etsɔ
zãme. Eye míayi dzi anɔ mɔ kpɔm. Ne míedɔ alɔ̃ la, miaƒe—miaƒe…
míedze anyi dzodzro o. “Elabena Mawu ƒe kpẽ aɖi kpẽ mlɔetɔ ma,
eye amesiwo ku le Kristo me la woatsi tre. Eye mí amesiwo susɔ le
agbe la woahe mí kpakpli wo siaa, aɖakpe Aƒetɔ la le ya me, eye ale
míanɔ afima ɖaasi.” Emae nye kpẽɖiɖi la. Meɖale agbe alo medzo o
la, metrɔ naneke o. Mase kpẽɖiɖi la. Matsi tre. Ŋutikɔkɔe na Mawu!
Atsi tre. Oo, ẽ. Ẽ.
162 Yesu gblɔ, bena, “Nye alẽwo sea Nye gbe.” Eyae nye Nya si woɖe
ɖe go. Esime…Nenemae Eƒe alẽwo nya Eyama.
163 Azɔ mikpɔ Farisitɔwo kple nenem mewo le ŋkeke ma me ɖa.
“Oo,” wogblɔ be, “Amesia nye Beelzebub.” Esime Wogblɔ na nyɔnu
si le vudo la to, afisie, kuɖe eƒe nuvɔw̃o ŋu, srɔ̃ nenie si nɔ esi, esime
Wògblɔ na Nataniel afisi wònɔ, le atia te hafi Filipo yɔe, le gbotia
te, wònɔ gbe dom ɖa, nukaŋutie, nufiala mawo le ŋkeke ma me gblɔ
bena, “Amesia Enye Beelzebub. Enye gbɔgbɔvɔ.̃ Enye afakala.”
164 Gake ema menɔ nenema na Petro, Yakobo, Yohanes, kple ame
mamleawo ya o. Wonyae. Nukaŋutie? Wonya bena Mawu gblɔ bena
ne Mesia ava la, le Mose ƒe gbe si me wogbɔ ɖo la te, Anye



22 NYA SI WOGBLƆ LA

nyagblɔɖila. Eye esi wokpɔ nusiwo Wògblɔ la le ɖe ɖe go eye wowɔe
bliboe la, wonya bena emae nye alẽwo ƒe nuɖuɖu. Wonya bena kpẽ
lae nye ma. Eye wodze eyome. “Nye alẽwo dzea sii,” elabena wokpɔ
Mawu ƒe Nya si woɖe ɖe go.
165 Azɔ, egbe la, womexɔe se be numa tɔgbea ɖeke li nye Gbɔgbɔ
Kɔkɔe ƒe nyɔnyrɔ̃ o. Woava afisia alo afiaɖe si Gbɔgbɔ Kɔkɔe su
amewo si le, eye wokpɔ Mawu ƒe ŋugbedodo wòdo ŋutilã nenema
pɛpɛpɛ, nukaŋutie, “Nye alẽwo sea Nye gbe.” Wonya kpẽ ma ƒe
gbeɖiɖi elabena enye Biblia. “Yesu Kristo nye eyama ke etsɔ, egbe,
yi ɖe mavɔmavɔ me.” Ekpɔtɔ nye Hebritɔwo 13:8, nenema pɛpɛpɛ.
166 Nyemetsɔ le eme, azɔ o, esia metrɔ naneke le hamea ƒe kpẽgã
nenie kum wole o. Hame ƒe kpẽgãkula geɖewo le mía si, minyae,
wonɔa ekum nɔa xlã ƒom nusianu, anɔ gbɔgblɔm be, “Oo, nukunu ƒe
ŋkekewo nu va yi. Naneke meli sigbe Mawume dɔyɔyɔ o.”
167 Oo, alẽ vavã meɖoa to numa o. Gake woɖoa to kpẽ ma, ema si
ŋu kakaɖedzi le.
168 Hame ƒe kpẽgã ma ate ŋu ana gbeɖiɖi ɖesiaɖe. Miate ŋu…Mikpɔ
nusi le esi egbe ɖa, hame ƒe kpẽgãwo sɔŋ. Ɖeka ʋu du to mɔ sia, eye
ɖeka ʋu du to mɔ ma. Ke abosam tete yi megbe, gblɔ bena, “Xɔ,̃ ɖeko
wole kɔ dam kple wo nɔewo. Evɔ. Mele be maʋã nye asi gɔ̃ hã o.”
169 Gake, nɔviŋutsu, mina woa katã woatsɔ aʋawɔnuwo zi ɖeka kpɔ
ko, atrɔ va ɖoɖo gãtɔwo dzi. Oo, míatɔwo! Ekema miele “Kristo ƒe
asrafowo mizɔ yi ŋgɔgbe,” kpɔ ge tututu, siwo maɖo to kpẽgãwo o,
ke boŋ woaɖo to kpẽkuku la.
170 Mina míatɔ te, minuti ɖeka ko, ne míatrɔ aɖakpɔ ame ʋeea ɖewo
azɔ. Míele tetem ɖe nuwuwu ŋu, elabena nyemedi be malé mi ɖe
afisia eteƒe nadidi akpa o. Gake mina míatrɔ yi megbe aɖakpɔ ɖewo
si se gbeɖiɖi sia. Mina míatsɔ…Eye woka ɖe dzi. Azɔ, Meɖee fia mi be
nu bubu ɖesiaɖe la kakaɖedzi mele eŋu o. Mina míatsɔ ame xoxoawo
dometɔ ɖeka, hena ɣeyiɣia ɖe.
171 Mina míatsɔ nyagblɔɖila Hiob. Azɔ, ŋutsu ma to dodokpɔ aɖe
me, gake enya be Mawu bia numème vɔsa. Eyae nye nusi Mawu bia,
ke eya katã ko Wòbia. Eye meka alesi gbegbe dzɔgbevɔẽwo dzɔ ɖe
aƒea dzi o la…Mawu la menye ɣesiaɣi…
172 Ne èkpɔ nane si mele edzi yim nyuie na ame aɖe o la, ema mefia
be Mawue le eƒom o. Ate ŋu anye be menye ɖe wòdo le Mawu ƒe
lɔlɔñu me hafi o. Enya le eƒe dzime ne ele to ɖom kpẽ la alo mele to
ɖomi o.
173 Mawu bia numème vɔsa sia, eye Hiob tɔ te ɖe esia dzi tututu.
Evɔ. Wogblɔ be, “Hiob, ènye adzame nuvɔw̃ɔla. Èle nane si menyo o

la wɔm.” Gake enya nu wu ema. Etɔ te ɖe afima tututu, elabena ese
kpẽ la ƒe ɖiɖi, eye wòtɔ ɖe afima tututu kpakplii.
174 Ke, mlɔeba, le nuwuwu mlɔetɔ, esime wònɔ…Abosam va tso ɖe
eŋu, xɔ eƒe ƒomea, xɔ viawo, xɔ eƒe tedzisɔwo, xɔ eƒe kesinɔnuwo katã,
eye wògblẽ ya ŋutɔ ƒe lãmesẽ la dome. Ebɔbɔ nɔ anyi ɖe dzowɔkpo
dzi. Ewɔ sigbe nusianu bu keŋ ene. Gake egagblɔ kokoko be, “Menya
be nye Xɔnametɔ le agbe. Le nuwuwu la Atsi tre ɖe anyigba dzi.
Togbɔ be nyèwo gblẽ ŋutilã sia hã, gake le nye ŋutilã me la makpɔ
Mawu.” Naneke meku ɖe ema ŋu si ŋu kakaɖedzi mele o, alo elia?
Menye be, “Me—me—me—mesusu ɖeƒomevie be Ele agbe o.” Egblɔ
be, “Menya be Ele agbe, eye Atsi tre le ŋkeke mlɛawo me ɖe anyigba
dzi. Togbɔ be nyèwo gblẽ ŋutilã sia hã, gake le nye ŋutilã me makpɔ
Mawu.” Oo, míatɔwo! Eva me. Eka ɖe dzi ŋutɔ.
175 Abraham, esi wòle tsa ɖim le agble me gbeɖeka la, ese Mawu
gblɔ be, “Abraham, Mele…” Edo go Abraham doŋgɔ na Nya si woŋlɔ
la, eye Wògblɔ be, “Abraham, Mana wò ŋutsuvi aɖe to srɔw̃ò, Sarah
dzi.” Ke nyɔnua xɔ ƒe blaadẽ vɔ atɔ̃ le ɣemaɣi, eye Abraham xɔ ƒe
blaadre vɔ atɔ.̃ Eye wodzra ɖo ɖe eŋu, eye mekpe ŋu nɛ be woaɖi
ɖase o. Enya be yele ŋutsuvi dzi ge.
176 Eye Biblia gblɔ be, “Meke ɖi le Mawu ƒe ŋugbedodo ŋu
to dzimaxɔse me o, ke boŋ exɔ nyaƒoɖamenu blibo.” Amen.
Nyaƒoɖamenu blibo, esia fia bena edo go tɔɖoƒe la. Amen. Yee ma.
Tɔɖoƒe lae nye mɔa ƒe nuwuwu. Eyae nye nu mamlea. Eya—eya katãe
ma.

Egblɔ be, “Mexɔ nyaƒoɖamenu blibo bena, nusi ŋugbe Mawu do
la, Mawu ate ŋu awɔe hã.”
177 Ɖee nèxɔ, fiẽ sia, nyaƒoɖamenu blibo bena esia nye Gbɔgbɔ
Kɔkɔea? Ɖe nèxɔ nyaƒoɖamenu blibo be, esiae nye mɔ laa? Ɖe nèxɔ
nyaƒoɖamenu blibo be, Enye Dɔyɔlaa? Ɖe nèxɔ nyaƒoɖamenu blibo
be Agatrɔ vaa? Ɖe nèxɔ nyaƒoɖamenu blibo be Enye eyama ke etsɔ,
egbe, yi ɖe mavɔmavɔa? Amen. Nyaƒoɖamenu blibo! Ẽ.
178 Mina míatsɔ ameɖeka bubu, Eliya, etsi tre ɖe toa tame afima. Ehe
nya kple Izebel kple eƒe nusisi ɖe mowo ŋu ʋuu, eye ewɔ sigbe ɖeɖi
va te eŋu. Nyɔnuwo katã kloe di be yewoasrɔ̃ dukplɔlasrɔ,̃ ɖewohĩ
wokpaa woƒe ɖa kple nusianu si nɔ wo si le ŋkeke ma me. Ehe nya
ɖe eŋu ale gbegbe ʋuu esia—esia va na wògbɔdzɔ.
179 Enumake la, Mawu gblɔ nɛ bena, “Yi ɖe afima. Minyaa, tsi dzana
ŋkeke eve alo etɔ̃ kwasiɖa ɖesiaɖe, le afisia. Gake wò tsi tre nàyi Axab
ŋku me, eye nàgblɔ nɛ bena, ‘ALE AƑETƆ GBLƆ ESI. Zãmu madza tso
dziƒo o negbe nye koe agblɔe hafi.’” Oo, míatɔwo!



24 NYA SI WOGBLƆ LA

180 Megblɔ be, “Azɔ, Axab, ɖewohĩ, ɖewomahĩ ate ŋu awɔ dɔ le
mɔ sia nu.” Oo, gbeɖe. Exɔ nyaƒoɖamenu blibo, naneke menye
makaɖedzi o. “Zãmu madza o, tsi madza o, negbe nye koe agblɔe
hafi.” Amen. Ŋutikɔkɔe! Oo, nukaŋutie? Ese kpẽkuku la. Eme kɔ.
Enya eƒe Mawu. Enya be nane le, ne Mawu gblɔ Nya ma la, dziƒowo
kple anyigba nu ava yi vaseɖe esi wó—wòava me, ele be wòava me.
Exɔ nyaƒoɖamenu kakaɖedzitɔe.
181 Azɔ, Egblɔ be, “Eliya, medi be nàyi teƒe ƒuƒuitɔ wu si le dukɔa
me, lia toa tame ɖaa afisi tɔsisi aɖeke mele o. Gake ɖeka le asinye le
dzi afima na wò.”
182 Exɔ nyaƒoɖamenu blibo. Elia toa ɖanɔ Krit tɔʋu la to. “Ke azɔ
nuka wɔ ge mala le afisia?”

“Mede se na akpaviãwo xoxo be woanyi wò.”
183 “Azɔ, aleke akpaviã mawo…Azɔ, lala minuti ɖeka, Aƒetɔ”? O,
gbeɖe. Kpẽ la ɖi. Ema su. “Aleke wòle eme va gee? Nyemenya o.
Nyemetsɔ ɖeke le eme o. Mikpɔea? Menye nye nya wònye be maxa
nu le eŋu o. Ema nye Mawu ƒe nya. Egblɔ be Yede se na akpaviãwo.”
184 “Enyo, Aƒetɔ, ɖe Nàlɔ aɖe esia me nam, agblɔ nam afisi nenem…
suku si akpaviã mawo de, be woasrɔ̃ Hebrigbea? Nuka ƒomevi…Ɖe
woɖaa nu le gaz- mlekpuiwo dzi, alo le nake dzo dzia, alo aleke
wowɔnɛ ɖo? Eye afika wo…Lã ka ƒomevi woawu? Xevi suea ɖewo
ko wonye. Aleke wɔ ge woala hafi awu nyi nam, be woahe nyilã-
sandwich vɛ nama?” Mikpɔea? Mikpɔea? Mebia nya mawo o.
185 Mawu, Mawu ƒe—ƒe kpẽ la, Eƒe Gbe ɖi ɖaa gblɔ be, “Ele asinye!”
(Menye be, “Eliya, ɖewohĩ mawɔe o.”) “Mewɔe vɔ.” (“Mele ewɔ ge
o.”) “Mewɔe vɔ xoxo.” Amen.
186 Emae nye mía Mawu la, fiẽ sia. Menye be, “Ele ewɔ ge o.”
Ewɔe xoxo. Amen. Ewɔe vɔ xoxo. Amen. Menye be, “Ele ewɔ ge;
ɖewohĩ Awɔe; ate ŋu anye be Awɔe o.” Ewɔe vɔ xoxo. “Mede se na
akpaviãwo.”
187 Etsɔ Eƒe Gbɔgbɔ na amewo katã. Etsɔ Eƒe yayrawo na. Elia yi
Dziƒo, hena nunanawo amewo. Amea ɖe le exɔ ge. Amea ɖe agbee.
Alesi wòava la menye nye nya o. Ele ko be neɖo afima. Mawu gblɔ be
anɔ nenema, eye nenema wòle. Petro gblɔ, le Pentekoste Ŋkekea dzi
bena, “Mitrɔ le miaƒe dziwo me, mia dome amesiame, eye woanyrɔ̃
mi le Yesu Kristo ƒe Ŋkɔ dzi hena miaƒe nuvɔw̃o ƒe keke, eye miaxɔ
nunana la, Gbɔgbɔ Kɔkɔe la.” Aleke Wòle vava ge? Nyemenya o.
“Ŋu—ŋugbedodo la nye mia viwo tɔ, na amesiwo le adzɔge ʋĩ, ame
alesinu Aƒetɔ mía Mawu la ayɔ vɛ.” Azɔ, miate ŋu aɖe ema me atrae
o. Kpẽ la ɖi vɔ, eye mexɔe se. Mewɔ ɖe dzi, eye mexɔe. Amen. Azɔ



KPẼ AÐE SI ƑE ƉIÐIME MEKƆ O 25

midze agbagba ne miatrɔ nye susu le eŋu kpɔ ko. Amen. Oo, nyemede
blibo o. Gbeɖe.
188 Sigbe le zã ma me ene, nɔvinyɔnu ameyibɔ tsitsia, egblɔ be,
“Hamemegã, mate ŋu ana ɖaseɖiɖi aɖea?”

“Ẽ, aƒenɔ.”
189 Egblɔ be, “Medi be magblɔ nya sia.” Egblɔ be, “Nye—nye—
nyemenye nusi medi be manye o.” Eye wògblɔ be, “Nyemenye nusi
wòle be manye hã o. Gake, nu ɖeka koe menya, nyemeganye nusi
menye tsã o.”
190 Ekema, ema, nenema míesea le mía ɖokui me kuɖe eŋu azɔ.
Nyemeganye nusi menye tsã o elabena mekpɔ ɖeɖe fiẽ sia, to Mawu
ƒe amenuveve me, hexɔ Gbɔgbɔ Kɔkɔe ƒe nyɔnyrɔ,̃ ɖe dɔdɔ la dzi.
Wotrɔe kɔ ɖi le afima le Pentekoste Ŋkekea dzi, wona ŋugbedodoa,
eye mexɔe se. Naneke menye nu makaɖedzi o. Mese gbeɖiɖi la. Mewɔ
ɖe edzi, ke meka ɖe dzi be eyae wònye. Kakaɖedzitɔe. Menya be eyae.
Kakaɖedzitɔe.
191 Simeon, ametsisi nunyala aɖe si xɔ abe ƒe blaenyi ene, anɔ ƒe
alafa geɖewoe ma si nyagblɔɖila aɖeke gɔ̃ hã megava anyigba dzi
kpɔ o, gake ele yiyim ŋkɔxɔxɔ nyuia ɖe le eŋu. Gbɔgbɔ Kɔkɔe la ƒo
nu nɛ gbeɖeka, gblɔ bena, “Simeon, ènyaa, mèle kuku ge vaseɖe si
nàkpɔ Aƒetɔ la ƒe xɔxɔ o.” Gloria!
192 Ɖewomahĩ nunɔlagã la, ali asi eƒe ge dzi zi evea ɖewo, agblɔ be,
“Simeon, ehiã be nàvu wò ge yi akpa kemea.”

Egblɔ be, “Ema mewɔ naneke kura o.”
“Aleke nèwɔ nya be yetɔ dzɔ?”
“Gbɔgbɔ Kɔkɔe lae gblɔe nam. Nyemele kuku ge o.”

193 “Nukaŋutie, Simeon, tsyo, èle…Nukatae, ète ɖe ku ŋu fifia ŋutɔ
hã.”
194 “Oo, nyemetsɔ le eme na nusi gblɔm nèle o. Gake Mawu gblɔ
nam be nyemele kuku ge o vaseɖe esi makpɔ Eƒe xɔxɔ. Naneke menye
makaɖedzinu o. Nyemele kuku ge o. Nyemele ku kpɔ ge o vaseɖe esi
Makpɔe.” Amen. Yee ma.

“Aleke nèle ewɔ gee, Simeon?”
“Nyea, ema menye nye nya o.”
“Afika Eya ɖe, Simeon?”
“Nyemenya o.”
“Aleke nàte ŋu anya be yele Ekpɔ ge?”

195 “Mawu gblɔ nenema. Eyae ma. Nya lae. Nyemele kuku ge o
vaseɖe esi makpɔ Eyama.” Oo, míatɔwo!

196 “Oo, ametsitsi dahe. Tsã ɖe, eƒe susu megale ŋute o, mienyae.
Eyata mizi kpi kpɔe.”
197 Gake ekpɔ Eyama, alekekee hã. Ɛ,̃ amegã. Mawu taa mɔ na
amesiwo axɔ Eƒe Nya la.
198 Yesu, esime Wònɔ anyigba dzi afii, eye Wònɔ tsitre ɖe afima le
Lazaro ƒe yɔdo to.
199 Alo, doŋgɔ na ema, esime Wònɔ nu ƒom kple—kple ameawo,
wole nu ƒom kuɖe alesi Eyama, si mexɔ ƒe blaatɔ̃ haɖe o la, gblɔ
bena Yekpɔ Abraham ŋu. Mide dzesi alesi gbegbe Wògblɔe kple
kakaɖedzia? Egblɔ be, “Hafi Abraham nadzɔ la, MENYE. MENYE.”
Menye, “Menɔ anyi o,” alo, “Mava nye o,” ke boŋ, “MENYE. Meka
ɖe dzi.”
200 Emegbe, Egblɔ, le Lazaro ƒe yɔdo to, hafi Wòayi ɖe afima la, Egblɔ
be, egblɔ na Martha be, Egblɔ be, “Nyee nye tsitretsitsi la, Agbe la.”
Menye be, “Ele be manyee,” alo, “Mava nyee o,” ke boŋ, “Menye.”
Amen.
201 “Nɔvinyeŋutsu, ne ɖe Ènɔ afisia la, maku o. Gake fifia gɔ̃ hã,
Aƒetɔ, nusianu si Nàbia Mawu la, Mawu ana Wò.”

Egblɔ be, “Nɔviwòŋutsu la atsi tre ake.”
202 “Oo, atsi tre le nuwuwu ŋkeke la dzi, le amesiame ƒe tsitretsitsi
la. Ŋutsuvi nyuia ɖe wònye. Ɛ̃ ɖe, mexɔe se be atsi tre.”
203 Gake Yesu trɔ dzɔ, Eɖokui, vie, gblɔ bena, “Gake Menye
tsitretsitsi la kple Agbe la.” Menye be, “Mava nye; ele be manye,”
alo bubuawo o. “MENYE.” Naneke mele afima, naneke si le ya ƒom,
le ʋuʋum kuɖe eŋu o. Naneke menye makaɖedzi o. Kakaɖedzi le eŋu.
204 “Nyee nye tsitretsitsi kple Agbe. Amesi xɔa Dzinye sena la, ne
eku hã, anɔ agbe. Amesiame si le agbe eye wòle Dzinye xɔm le sesem
la maku akpɔ o.” Menye—menye be, “Ate ŋu anye be o. Ɖewohĩ
womaku o.” “Womaku o. Naneke—naneke menye makaɖedzi le eŋu
o. Womele kuku ge o.”
205 “Amesi le Nye Nyawo sem eye wòle Amesi Dɔm ɖa la dzi xɔm le
sesem la Agbe mavɔ le esi, eye gɔ̃ hã mava Ʋɔnudɔdrɔ̃ me o, ke boŋ
eto ku me yi Agbe me xoxo.”
206 “Ɖewo womava Ʋɔnudɔdrɔ̃ me oa”? Womava Ʋɔnudɔdrɔ̃ me
o. Amen. Etsɔ nye Ʋɔnudɔdrɔ̃ la. Nyaa ɖeke mele afima o. Amen.
Mikpɔe vɔ. “Eto ku me yi Agbe me.” Oo!
207 Azɔ egblɔ be yexɔe se. Azɔ, Yesu megblɔ kpɔ be, “Enyo, minyaa,
esi miexɔ esia dzi se la, eye mienya bena Nyee nye Nya la, eye—
eye me—me…Mianya be Nyee nye Eyama si wòle be wòava. Miaʋu
eme. Èxɔe se. Magblɔ nusi míate ŋu awɔ la na mi. Mina miaƒo ƒu

hamemegãwo, eye miayi aɖakpɔ be ɖe míate ŋu awɔ nane kuɖe eŋu
mahã.” Gbeɖe, gbeɖe. Egblɔ be, “Mele…” Menye, “Mayi akpɔ ɖa be
mate ŋu afɔe ɖe tsitre mahã o.” “Mayi aɖafɔe.” Amen. Menye be,
“Ma—matee kpɔ o.” “Mawɔe.” Naneke menye makaɖedzi o. Ema
menye gbeɖiɖi si me mekɔ o, esime Wògblɔ be, “Mawɔe. Mawɔe.”
208 Eye ame Ɖeka ma si gblɔ be, “Mawɔe,” lae do ŋugbe na wò.
Aleluya! Oo, míatɔwo! Amen.

“Mayi aɖafɔe.”
209 Egagblɔ be, “Migbã gbedoxɔ sia, eye Makpɔ nusi mate ŋu awɔ
kuɖe eŋu ɖa”? “Migbã gbedoxɔ sia, eye mafɔe ɖe tsitre ake le ŋkeke
etɔãgbe.” Naneke menye makaɖedzi o. “Azɔ madze agbagba. Mi katã
miate ŋu atsi tre ɖe afima akpɔ be ɖe Mate ŋu awɔe alo oa”? Ah,
gbeɖe. “Mafɔe ɖe tsitre.” Naneke menye makaɖedzi o. “Mafɔe ɖe
tsitre. Mi—migbãe; mafɔe ɖe tsitre.” Oo, míatɔwo!
210 Nukaŋutie? Enya bena Yee nye Ame ma, si le Ŋɔŋlɔa me, si ŋu
Dawid ƒo nu le. “Nyemagblẽ Eƒe luʋɔ ɖe tsiẽƒe o, eye nyemana Nye
Kɔkɔe Tɔ la nakpɔ nyunyɔ̃ o.” Eye Enyae be Yele Ŋɔŋlɔa ƒe ŋugbedodo
ma me, eyaŋutie Wòka ɖe dzi ɖo.
211 Azɔ, ɖe míate ŋu aka ɖe dzi oa? Míetsɔ Eyama, wɔ kpɔɖeŋu, na
nu bubuwo. Zi alesi Mawu ƒe Nya gblɔe ko la, ɖe míate ŋu akpɔ
kakaɖedzi ɖe Nya la dzi abe alesi Eya kpɔe ɖe edzi oa?
212 “Nyee nye tsitretsitsi kple Agbe.” “Magafɔe ɖe tsitre ake.” Amen.
Nukaŋutie? Enya be Nya la ƒo nu tso eŋu, eye Eka ɖe dzi be adzɔ.
213 Ne nyee nye ame ma si le afima le Yohanes 5:24 me, “Amesi le
Nye Nya la sem eye wòle Amesi Dɔm ɖa la dzi xɔm le sesem la, Agbe
mavɔ le esi, eye mafɔe ɖe tsitre ake le ŋkeke mamlɛawo me. Mava
Ʋɔnudɔdrɔ̃ me o; eto ku me yi Agbe me.” Emae—emae nye míawo.
Ke nuka vɔm̃ míele? Nukae dzɔ?
214 Nuka esia awɔ le nusi ŋkɔ si nètsɔ la ŋu? Mieyɔa mia ɖokuiwo be
esia, ema, alo bubu. Míenye Mawu ƒe viwo, to Mawu ƒe amenuveve
me. Woyɔ mí fũ kple Gbɔgbɔ Kɔkɔe, to Mawu ƒe amenuveve
me. Vovototo kae wòawɔ ne esia ɖanye ema alo ema, eɖanye
Presbyteriantɔ, Metodistetɔ, Baptistetɔ? Ne eyɔ fũ kple Gbɔgbɔ Kɔkɔe
la, tsitretsitsi ƒe Agbe ma le eyama me. Amen. Ẽ. Azɔ, le Pentekoste
Ŋkekea dzi la…
215 Yesu gblɔ na wo, le Luka 24:49 me bena, “Kpɔ ɖa, madɔ
ŋugbedodo la ɖa.” Menye be, “Mate ŋu awɔe o. Makpɔ nusi mate
ŋu awɔ kuɖe eŋu o.” “Madɔ Fofonye ƒe ŋugbedodo la ɖe mia dzi. Ke
miawo la minɔ Yerusalem du la me vaseɖe esime woatsɔ ŋusẽ ado na
mi.”

216 Azɔ, nukae adzɔ nenye be wolala, hegblɔ be, oo, ŋkeke adẽ sɔŋ
esi, wogblɔ be, “Nuka lalam míele? Mexɔe se be ele be míaxɔe to xɔse
me. Miesusui nenema oa?”
217 Nukae adzɔ nenye be Yakobo gblɔ, le—le ŋkeke asiekelia dzi,
bena, “Simon, va afisia minuti ɖeka. Ènyaa, nyitsɔ ma seselelãme
tɔxɛa ɖe va dzinye. Mikpɔea? Eye minya nusi mexɔ sea? Me—me—
mexɔ se be Medi be míanɔ lalam le afisia daɖi o. Mexɔ se be míe—
míexɔe vɔ xoxo. Mèsusui nenema oa? Mina míayi míaƒe dɔ dzi. Mina
míayi míaƒe subɔsubɔdɔ dzi”? Oo, anye ne esia madzɔ kpɔ gbeɖe o.
218 Nukaŋutie? Wonya bena nyagblɔɖila la gblɔe. Azɔ miɖo to.
Nyagblɔɖila gblɔ be, “Se ɖe se dzi, fli ɖe fli dzi, ɖe fli dzi; afi ʋee
eye gamɛ ʋee.” “Milé ɖe nusi nyo la ŋu.” “Elabena Matsɔ nuyi si
kɔkɔna kple aɖe tutɔ aƒo nu na dukɔ sia. Ke esia nye dzudzɔ la, sabat
la.” Wonya be nane dzɔ esime Wòva.
219 “Matrɔ Nye Gbɔgbɔ akɔ ɖi le ŋkeke mamlɛa dzi.” Yoel 2:28, “Ava
me le ŋkeke mamlɛawo me, Mawue gblɔe bena, Matrɔ Nye Gbɔgbɔ
akɔ ɖe ŋutilãwo katã dzi, eye miaƒe ŋutsuviwo kple nyɔnuviwo lagblɔ
nya ɖi. Ɖe Nye kluviwo kple kosiviwo dzi la matrɔ Nye Gbɔgbɔ akɔ
ɖo, le ɣemaɣi me. Mana nukunuwo nado ɖe dziƒo ŋu kple—kple
anyigba dzi, eye dzo, kple dzudzɔbabla kɔtɔɔ, kple tsidzudzɔ.”
220 Wonya bena ele be numetoto aɖe nakplɔ Gbɔgbɔ Kɔkɔe ƒe vava
sia ɖo. Womele gbeɖiɖi si ŋu kakaɖedzi mele o la xɔm o. Gake esi
wose nane ɖe zɔ, eye wokpɔ be Biblia ƒe kpeɖodzi la ɖe zɔ kpakplii
la, womenɔ kakaɖedzimanɔsie o. Enumake wodo go yi mɔdodowo
dzi. Taflatse. Oo, míatɔwo! Woka ɖe dzi be Gbɔgbɔ Kɔkɔe ye.
221 Minya alesi gbegbe woka ɖe dzia? Ʋuu, Petro, agbalẽ manyala
sue ma, ti kpo dze atitakpo dzi, alo aɖakago aɖe dzi, alo afiaɖe,
gblɔ bena, “Mi Yudea ŋutsuwo,” hedoa akɔta sue ma ɖe dzi glodzoo
abe koklotsu ene. Egblɔ be, “Mi Yudea ŋutsuwo, kple mi amesiwo le
Yerusalem! Menɔ vɔvɔm̃ na mi, sẽ va yi; nyemegale vɔvɔm̃, azɔ o.
Minya esia, eye nye nyawo nede miaƒe towo me. Amesiawo memu
aha abe alesi miesusui o. Gake esia enye Numa.” “Míekpɔ mɔ be esia
enye Numa”? “Míexɔe se be esia enye Numa”? Egblɔ be, “Esia enye
Numa si ŋu nyagblɔɖila Yoel ƒo nu le.” Aleluya! Makaɖedzi naneke
meku ɖe eŋu o. “Esia enye Numa si ŋu nyagblɔɖila Yoel ƒo ŋu le.” Oo,
míatɔwo!
222 Yesu gblɔ, le Marko 16 me, na dɔdɔ Eƒe Hame la be, “Miheyi ɖe
xexeame katã, miaɖe gbeƒã Nyanyuie la.” “Dewohĩ dzesi siawoe dze
be; woawɔ, zi ɖeka le ɣeyiɣia ɖe mea, ɖewohĩa”? “Woakplɔ amesiwo
xɔe se la ɖo. Dzesi siawo lakplɔ amesiwo xɔe se la ɖo. Le Nye Ŋkɔ me
woanyã gbɔgbɔvɔw̃o ado goe. Woaƒo nu kple aɖeyeyewo. Ne wolé

da kple asi alo no nu wuame hã la, mawɔ vɔã ɖeke wo o. Ne woda
woƒe asiwo ɖe dɔlélawo dzi la, woƒe lãme lasẽ.” Menye, “Ɖewomahĩ
o.” “Woawɔe. Dzesi siawo lakplɔ amesiwo xɔe se la ɖo.”
223 Mina malée ƒoƒu, agblɔ nya sia, nɔviŋutsu, nɔvinyɔnu, hena
minuti ʋee siwo gbɔna. Mexɔe se. Mexɔe se be nu bubu ɖesiaɖe,
nusianu si tsitre ɖe Ema ŋu la, mele teƒe o. Mexɔe se, nusianu si
tsitre ɖe Ema ŋu la akpɔ gege. Mexɔe se, nyemetsɔ le eme kɔmunism
nenie li, alo ism siawo nenie li kple ism mawo, kple hame-ism kple
Romanism, kple bubuawo katã o, Amerikanismwo kple nu bubu
ɖesiaɖe woakpɔ gege.
224 Gake Nya ma anɔ anyi yi Mavɔmavɔme, elabena Enye Nya aɖe.
Eye hafi wòanye Nya la, ele be wòanye susu. Eye nya enye susu si
woɖe gblɔ. Eye Mawu, le Mavɔmavɔ me la, eva Eƒe susu me. Eɖe Eƒe
susuwo gblɔ. Etrɔ zu Nya, eye ele be woaɖe Nya la ɖe go.
225 Susu ma tae, esime Wòɖe Mesia gblɔ la, ele be Mesia nava. Eƒo
nu be Hame aɖe anɔ anyi le ŋkeke mamlɛawo me, si ŋu ɖiƒoƒo alo
ayiléle manɔ o; Hame aɖe anɔ afima. Aleluya! Egblɔ nenema. Metsɔ
Eƒe Nya la. Mexɔe se.
226 Mexɔe se be Edo Gbɔgbɔ Kɔkɔe ŋugbe na xɔsetɔ ɖesiaɖe si axɔe
se. Mexɔe se be Petro, le Pentekoste Ŋkekea dzi, esime wòɖe gbeƒã
mawunya gã ma, hegblɔ na wo katã be woatrɔ dzime eye woanyrɔ̃
wo, bena dzesi siawo lava, kple esia. “Amesiame si ayɔ Aƒetɔ la ƒe Ŋkɔ
la woaɖee.” Mexɔe se be Nyateƒee; metsi tre ɖe edzi. Mekpɔe wòɖe
ɖe go.
227 Menya be mele avu wɔm kplii. Eye menya be mele agbagba dzem
be maɖe afɔ aɖe. Hafi maɖe afɔ aɖe la, ele be matso ka ɖesiaɖe,
gbekui, nu bubu ɖesiaɖe ɖa, be mana mɔa dzi nakɔ. Gake ɣesiaɣi si
nèɖe afɔ ɖeka la, èle ŋgɔ yim. Amen. Ðeko nàtsɔ hɛ atsoe.
228 Mia dometɔ geɖewo miɖo ŋku Paul Rader dzi, xɔlɔ̃ vevii ŋutɔ
aɖe. Menye ŋutsuvi mawunyagblɔla aɖe ko, ɖevi. Tsã meyina Fort
Wayne, ɖaɖoa toe, le Rediger ƒe Agbadɔ me. Enye ame gladza aɖe!
Ezɔ yina megbe ɖaa, hea eƒe atawui la, akɔ eƒe asi ɖe dzi anɔ aƒa dom
abe sisiblisi ene, eye mesusuna be ele kpo ti ge ato nyagblɔti la me.
Ne ele…Eye adze egɔme kple nuxexlẽ aɖe, ẽ ɖe, le Mose I me, ava
wu enu ɖe Nyaɖeɖefia me, ayi agagbɔ. Paul nye ŋutsu blibo.
229 Esi wònɔ nu ƒom gbeɖeka la, egblɔ be, “Tsã menye atitsola le
Oregon,” afisi wòtso la. Egblɔ be, “Gbeɖeka, minyaa,” egblɔ be,
“Ɖeko me—menɔ agblea me le dɔgbe, le keke afiaɖe ɖaa.” Meŋlɔ
be afisi wònye fifia. Ke enɔ dɔgbedɔ wɔm.
230 Exɔ Mawu dzi se, exɔ Mawume dɔyɔyɔ dzi se. Eye Paul gblɔ be,
le afisia tututu le afisi xexeame ƒe hame la le egbe, egblɔ be, “Ne ɖe



30 NYA SI WOGBLƆ LA

medzra nye amenuveve gbedasia na Pentekostetɔ xɔdzowo la, tsɔwu
be mawɔ nusi mewɔ le afisia kpli mi hatsostso sia,” egblɔ be, “hehe
tamebubu va ɖokuinye dzi, ayi teƒe aɖe aɖu fe dɔlla akpe teƒe akpe
geɖewo la. Meɖe fu na ɖokuinye ʋuu melé kansa, hele kukum fifia.
Ne ɖe medzra nye amenuveve gbedasia na Pentekostetɔ xɔdzowo la,
anye ne Mawu yram geɖe ɖe eta.” Esɔ gbe.
231 Egblɔ be yenɔ a—avenutowo me, eye yelé asrã vɔɖ̃i alo nane.
Edziŋɔ ŋutɔ. Eye wògatrɔ yi avewo me, ke enye Mawume dɔyɔyɔ
dzixɔsela akuaku. Eye wògblɔ be dɔ nɔ sesẽm dedzi na ye. Yedo gbe
ɖa, gado gbe ɖa. Eye dɔgbedelaa ɖewo gblɔ be ɖeko yewoatsɔ tɔdziʋu
ayi aɖakplɔ ɖɔkita vɛ. Nukaŋutie, fuɖeɖe gbegbe si wòanye na wo le
ŋkeke mawo be wòakpɔ dɔkita. Eye wògblɔ be, “Nye—nye…Migawɔ
esia o. Miɖe asi le eŋu ko.” Ebe, “Ne Mawu meyɔ dɔm o la, ekema
megbɔna Aƒe.”
232 Ale wògblɔ be ye srɔ̃ tsi xɔa me kpli ye. Viviti nɔ dodom ɖe dzi
ɖe dzi. Eye wògblɔ be yeyɔ ye srɔ,̃ gblɔ bena, “Lɔlɔã, lé nye asi.” Ebe,
“Nɔ gbe dom ɖa ɖe tanye ko. Viviti le dodom azɔ.” Egblɔ be, “Me—
mexɔ se be vɔvɔliwo le tsyɔtsyɔm ƒo xlãm.” Egblɔ be, “Lée…Lé nye
asi ko nàdo gbe ɖa, esime mele go dom.” Edo ŋusẽ eɖokui, be yeayi
ɖado go Mawu.
233 Ðeko wòwɔ sigbe eyi ŋutega me. Eye wògblɔ be yeku drɔẽ be
yetrɔ gbɔ va Oregon afisia, abe ɖekakpui ene, hele atiwo tsom. Eye
wòbe asaɖa la ƒe tatɔa gblɔ be, “Paulo, yi togbɛ la ƒe akpa aɖe, ne
nàmu ati tutɔ aɖe, si si lolome aɖe le.”
234 Egblɔ be yeƒu du lia togbɛ la kple yeƒe sɔhɛme ƒe atawo, eye
wòmu ati la ƒu anyi, helã alɔawo le eŋu, tsɔ fía la ƒu ati. Egblɔ alesi
yeƒe fía gã ɖaɖɛ, nuevee la, ƒo ɖe piniti bɔbɔe ma me nyuie gbegbe.
Eye wògblɔ be yedo asi ɖa tsɔe, yesusu be, “Enyo, madroe yi togbɛ
la ƒe afɔnu.”
235 Ŋutsu, sesẽ ŋutɔ aɖe, egblɔ be, “Tsã mesrɔã alesi maƒoƒu nye
klowo, eye matsɔ agba kple nye abɔgba, si nye ŋutsu ƒe tritriƒe.”
Lã le eƒe tume kple abɔgba, kple eƒe atagbawo. Egblɔ be, “Matsɔ
ati gã aɖe,” adroe ɖe yeƒe abɔta, azɔ kplii. Gake egblɔ be, “Ema
nye ati gbɔloa ɖe ko, gake,” ebe, “Ɖeko me…” [Nɔviŋutsu Branham
ƒo mikrofoni la—Tala.] (Medo taflatse.) Ebe, “Ɖeko nyemete ŋu ʋã
atikpo ma o.” (Taflatse.)
236 Ebe, “Ɖeko nyemete ŋu ʋã atikpo ma o.” Egblɔ be, “Meʋli, gaʋli
hete kpɔ be madroe, ke ɖeko nyemete ŋu wɔe o.” Egblɔ be, “Mezã
ŋusẽ si katã le menye.” Egblɔ be, “Ɖeko nyemete ŋu ʋã atikpo ma o.”
Eye wògblɔ be, “Mlɔeba, megbɔdzɔ ale gbegbe, ɖeko mebɔbɔ nɔ anyi
ziɔ ɖe ati la ŋu henɔ fifia tutum. Nu koe ti kɔ nam keŋkeŋ.”

237 Eye wògblɔ be, “Le ɣeyiɣia ɖe megbe la, mese nye tatɔ la ƒe gbe.”
Gake ebe, “Enye gbe vivitɔ wu si mese kpɔ la.” Eye wògblɔ be, “Esi
metrɔ la, gbe la gblɔ nam bena, ‘Paul.’ Eye megblɔ be, ‘Agoe, amegã,
nukae?’ Egblɔ be, ‘Nukatae nèle avu wɔm ɖe eŋu?’” Egblɔ be, “‘Enyo,
ena gbem be matsɔe va asaɖa la me, eye ɖeko ɖeɖi te ŋunye, le eŋu.
Ðeko—ɖeko nyemate ŋu awɔe o, tatɔ.’ Egblɔ be, ‘Paul, ɖe mèkpɔ tsi
ma si le sisim le afima baa oa?’ Ebe, ‘Ẽ.’ Ebe, ‘Tɔsisi ma si va asaɖa
la me tẽ. Nukaŋuti màdae ɖe tsia me ko, ati kpo dze edzi akui aɖiɖi
ɖe asaɖaa me ko evɔ oa?’ Ebe, ‘Meva susume nam kpɔ hã o.’”
238 Ale wòmlii ɖo tsia me, ti kpo ɖe edzi, gblɔ be, “Oo, míatɔwo!”
Ede asi tsi ƒuƒu me, nɔ kpo tim henɔ ɣli dom, lélélé, esime wòyi le
ƒutsotsoeawo dzi, eye wòɖiɖi to tsia dzi, kple nusianu, henɔ ati sia
dzi, nɔ aga ɖim, nɔ ɣli dom be, “Menɔ edzi le ekum! Menɔ edzi le
ekum!”
239 Egblɔ be, nu gbãtɔ hafi yeanya la, yenyɔ̃ va ye ɖokui me, emlɔ
anyigba le xɔa ƒe domedome, eye ye srɔã nɔ ɣli dom kpeɖe ye ŋu.
Edoa ɣli ɖa be, “Menɔ edzi le ekum! Menɔ edzi le ekum! Menɔ edzi
le ekum!” Nɔviwo!

Dukɔwo le gbagbam, Israel gatsi tre,
Dzesi siwo Biblia gblɔ daɖi;
Trɔs̃ubɔlawo ƒe ŋkekewo le xexlẽ, ŋɔdzi ɖeto ɖe

wo;
“Mitrɔ gbɔ, amesiwo ka hlẽ, va aƒe.”

240 Mawu ƒe Gbedeasi sia nye Nyateƒe la. Atsi agbe alo aku o la, Menɔ
edzi le Ekum. Nyeme…nyemewɔ dzre Kplii o. Nyemedina be mahe
nya le Eŋu o. Ðeko mexɔ Esia, eye mele edzi le Ekum. Ɖeklemiɖelawo
natsi tre faa. Mada tu ɖesiaɖe. Megbɔna ɖe asaɖa me, ŋkeke siawo
dometɔ ɖeka, le Mawu ƒe Nya la dzi. Amen. Meka ɖe dzi be mava ɖo
afima.

Mina míado gbe ɖa.
241 Nukatae nàhe ɖe wò nuvɔ̃ ƒe agba ŋu? Nukatae nànɔ nɔnɔme si
me nèle, esi mènya afisi nètsi tre ɖo o, anɔ du ƒum tso hame yi hame,
eye tso teƒe yi teƒe? Nukata màdroe da ɖe atitsoga dzi ko, le zã sia
me, eye nànɔ Nya la dzi akui oa? Nukata màxɔ Mawu ƒe ŋugbedodo
ko le zã sia me adoe asi le tɔtɔtɔtɔ gbɔ, ayi yame blɔ gã la, si ʋu ɖi
nenema oa? Megaʋli Kplii o. Megaxa nu le Eŋu o. Xɔ Edzi se ko, nàxɔ
Esia. Enye Fiaɖuƒe aɖe si mate ŋu aʋuʋu o. Nɔ dzi Nàkui.
242 Ne èle dɔ lém fiẽ sia la, tsɔ Mawu ƒe ŋugbedodo, “Nyee nye Aƒetɔ
si daa gbe le wò dɔléléwo ŋu.”
243 “Aleke mawɔ ahaya, Nɔviŋutsu Branham? Ðɔkita gblɔ be dzidɔ le
ŋunye, kansa le ŋunye, esia, ema,” ɖesiaɖe si wònye, “Menye tokunɔ,

aɖetututɔ. menye ŋkuagbãtɔ,” esi wònye ko. Metrɔ naneke o? Xɔ
Mawu ƒe ŋugbedodo la ko nànɔ edzi akui.
244 Mina míatsɔ ati kɔkɔ gãa ɖe, ahakui ayi anyime afisia, eye míaŋlɔ
nu ɖe edzi be, “Wodo xɔse ƒe gbe ɖa fiẽ sia; manɔ edzi akui. Biblia
gblɔ be, ‘Xɔse ƒe gbedodoɖa la aɖe dɔléla la, eye Mawu afɔe ɖe tsitre.
Ne ewɔ nuvɔ̃ la, woatsɔe akee.’ Mele edzi le ekum. Mexɔe se.”
245 Ne èda vo la, ne ètra mɔ le zã sia me la, “Amesi ɣla eƒe
nuvɔ̃ la, madze edzi nɛ o. Gake amesi aʋu eƒe nuvɔw̃o me laxɔ
nublanuikpɔkpɔ.” Nukaŋuti maʋu eme oa?

“Enyo, nukae dze be mawɔ, Nɔviŋutsu Branham?”
246 Ʋu eme, eye nàkui. Mawu gblɔe nenema. Aɖe wò ɖa le wò nuvɔ̃
la gbɔ enumake.
247 Ɖe ame ma le afisia fiẽ sia, si meda wò ŋuɖoɖo vavã ɖe Mawu
dzi kpɔ hena wò luʋɔ ƒe ɖeɖekpɔkpɔ o, eye èdi be woaɖo ŋku ye dzi
le gbedodoɖa me esime míete ɖe nuwuwu ŋua? Ɖe nàlɔ̃ ado asi ɖe
dzi ko, agblɔ be, “Do gbe ɖa ɖe tanye, Nɔviŋutsu Branham. Medi be
madro nye agbawo ɖi.” Mawu nayra wò. Mawu nayra wò. “Medi be
madroe ɖi…” Mawu nayra wò, aƒenɔ. “Medi be madro nye agbawo
ɖi.” Mawu nayra wò, nɔviŋutsu. Mawu nayra wò le megbe afima,
amegã. Mawu nayra wò, aƒenɔ. Esɔ gbe. Esɔ gbe. Mawu neyra wò.
“Medi be madro nye agbawo ɖe Edzi eye manɔ eƒe ŋugbedodo la
dzi adoe ko azɔ. Mexɔ se be Edo ŋugbe be, ‘Amesi ava Gbɔnye la,
Nyematsɔe aƒu gbe o.’”
248 “Menye alesi mese le menye o, ‘Wodo gbe ɖa ɖe tanye zã si va
yi, Nɔviŋutsu Branham; nyemese be eka ɖe me nam o.’” Ema meɖo
naneke awɔ le eme o. Nyemenɔ nye seselelãmewo dzi le edom o.
Menɔ Eƒe Nya la dzi le edom. Esiae nye Eƒe ŋugbedodo la.
249 “Nɔviŋutsu Branham, meva vɔsamlekpui gbɔ, zi ene alo zi atɔ̃
sɔŋ, hedze agbagba be maxɔ Gbɔgbɔ Kɔkɔe. Nyemexɔ Esia kpɔ gbeɖe
o.”
250 Ema mefia naneke o. Nɔ atikpo la dzi ko, akplɔ wò tẽ ayi asaɖa
la me, le Ŋgɔgbeviwo ƒe asaɖa me, le amekɔkɔeawo ƒe asaɖa me. Àva
ɖo afima. Ðeko nànɔ wò atikpo la dzi, àdo ɣli ado aƒa sesĩe alesi ko
nàte ŋui agblɔ Mawu ƒe kafukafuwo. Mɔ ma dzi nàwɔe le.
251 Esime míede míaƒe tawo to la, ɖe nèdi vavã be yeado esia?
Ekema, nu sue ma si le ʋaʋam le wò dzi me la, ɖe nàdi be yeava
afisia ava tsi tre ɖe vɔsamlekpui la ŋgɔ minuti ɖeka eye míado gbe
ɖa ada asiwo ɖe dziwòa? Anye dzidzɔ na mí be nàva.
252 Na míatsɔ nu sue ma si wotsɔ ƒo xlã wò dzi le zã sia me, si le
gbɔgblɔm be, “Ènya be, èda vo. Azɔ kɔ wò asi yi dzi.” Esɔ gbe.

253 Wò ɖo afɔ atikpoa dzi, Eƒe ŋugbedodo ƒe atikpo la; ati la, atitsoga
si wolã ƒu anyi. Tsɔ wò abɔwo kpla na atitsoga sia fifia. Zɔ va afisia
tututu eye nàgblɔ be, “Azɔ mele edo ge. Fifi laa, meyina be maxɔe
se. Meyina be maxɔe. Mexɔe se. Nyematrɔ tame gbeɖe o. Manɔ anyi
kple Nya ma tututu, vaseɖe esi woaɖo kpe esia dzi. Eye ne woɖo kpe
edzi vɔ la, Mado asi ɖa enumake ade bubu dzi, eye magadze edodo
tẽ ake.” Mikpɔea?
254 Eye nya ɖe nya dzi, afɔɖeɖe ɖe afɔɖeɖe dzi la, nusianu si ƒe ŋugbe
Mawu do na wò la asu asiwò. “Elabena nuwo katã le bɔbɔe,” na amesi
anɔ edzi adoe. Anɔ Eƒe ŋugbedodo dzi adoe, elabena kakaɖedzi li be
akplɔ wò ayi asaɖa la me. Akplɔ wò yi Mawu ƒe Ŋkume.
255 Ɖe nàlɔ̃ ava azɔ esime míaƒe tawo le toa? Eye míebia tso
amesiame si adi la gbɔ be neva tsitre ɖe vɔsamlekpuia gbɔ, hena
gbedodoɖa ɣeyiɣi kpui aɖe.
256 “Menɔ edzi le edom, Aƒetɔ. Aƒetɔ, mexɔe se. Woɖi nye ɖikekewo
katã ɖe vudo la me. Aƒetɔ, megbɔna. Mexɔ edzi se. Mele Nya la kplɔm
ɖo fifi laa fiẽ sia, eye maxɔ edzi se kple nye dzi blibo. Mele Wò Nya
la xɔm le Wò Nya la nu.”
257 Nyɔnu vevi aɖe tsi tre ɖe vɔsamlekpui gbɔ afisia, be—be yeatsɔ
aɖo kpe edzi na Mawu bena yeɖoe vavã. Ðe màva oa, amesiwo ƒe
ta le to, eye miaƒe asiwo le dzi, eye miedi be woaɖo ŋku yewo dzi
le gbedodoɖa me? Ðe nàzɔ va afisia koa? Mawu neyra wò. Wò va
ko. Yee nye ma. Va nàtsi tre ɖe afisia tututu. Gblɔ be, “Mele edo ge.
Mawu, Wòe do ŋugbe la, nane ƒo nye dziʋɔtru, eye megbɔna fifi laa
be madoe ɖe ema dzi. Eye manɔ edzi tututu vaseɖe esime wòakplɔm
ava asaɖaa me tẽ. Megbɔna Dziƒo Ʋĩtɔ la ƒe amekɔkɔewo ƒe asaɖa la
me tututu.” Mawu nayra wò. Esia nyo ŋutɔ. Va azɔ, mi amesiwo di
be yewoanɔ edzi adoe la. Alesi ko nèle, “Alesi mele, nyemeɖe kuku
ɖeka hã o.”
258 Miɖo ŋku dzi. Miagblɔ be, “Ɖe ati ma yea?” Ɛ.̃ Wolã ati aɖe,
gbeɖeka, eye wogbugbɔ tui ake le Kalvaria. Ti kpo dze ati ma dzi fiẽ
sia ko, kple Mawu ƒe ŋugbedodowo, Nya si wotsɔ ku ɖe ati la ŋu.
259 Mele edzi le edom. Meyina be maxɔ edzi se, kple nye dzi blibo.
Medi be zi alesi meva afisia la mana asi nɔvinyewo.
260 Mawu nayra wò, elabena wò kalẽwɔwɔ tsi tre. Medi be mianɔ
afisia, hena ɣeyiɣi via ɖe, esime míele gbe dom ɖa. Mawu nayra wò,
nɔvinyeŋutsu. Nɔvinyenyɔnu vevi, Mawu nayra wò. Aƒetɔ Yesu…?…
Mawu nayra wò, nɔvinyeŋutsu. Mawu nayra wò, nɔvinyɔnu. “Fia
mɔm.” Akplɔ wò le tɔsisi la dzi.

261 Miɖo ŋku dzi, abe Kristo ƒe subɔla ene la, dɔ kpɔ ŋkunye me na
Nya la ƒe gbeƒãɖeɖe. dɔ kpɔ ŋkunye me na nye ɖaseɖiɖi la. Eye ɖe
matsi tre ɖe afisia le zã sia me…
262 Eye ŋutsu si axɔ ƒe blaatɔ̃ vɔ atɔ,̃ alo ƒe blaatɔ̃ vɔ etɔ̃ la, si xɔ
ƒe blaatɔ̃ vɔ ene le Afɔfie me, eye matsi tre ɖe afisia anya be, gɔ̃ hã
ŋutega mamlɛa sia la, ate ŋu anye nye ŋkeke mamlɛawo le anyigba
dzi. Me—mate ŋu adzo le mia gbɔ le ŋkeke ʋeea ɖewo me. Nyemenya
nusi wònye o. Mise nyaƒoka la ko eye miaƒo nya ta na mia ɖokui.
Nyemenya eƒe gɔmeɖeɖe o. Ðe matsi tre ɖe afisia, eye maxɔe se
afãkplafã be ɖewohĩ eyae nye nye gbedasi mamlɛtɔ siwo mele gbeƒã
ɖem, le Phoenix afisia tututu, evɔ magblɔ nya aɖe si mesɔ gbe o, eye
menya be nye dzeƒe le gama ɖaa, eye woava drɔ̃ ʋɔnum kple nye
nyawoa?
263 Nɔvinyewo, mina magblɔ esia na mi, eye mi nɔvinyenyɔnuwo.
Mienɔ takpekpeawo me. Minya nusi enye, dzimenyawonyanya kple
etɔawo. Ɖe megblɔ nane na mi kpɔ, le Aƒetɔ la ƒe Ŋkɔ me, negbe nusi
va mea? Mabia amea ɖe se. Gbeɖe, amegã. Le xexeame godoo, kple
ŋutega akpewo, si menɔ anyi kpɔ o. Eye mele nyateƒe gblɔm na mi
fiẽ sia, Yesu Kristo ƒe Ʋu sɔ gbɔ glo be wòtutu ɖi ɖesiaɖe ɖa, eye anɔ
nenema.

Ʋu Tɔsisia ɖe do go tso, (Ke miele tsitre ɖe Egbɔ
fifia.)

Imanuel Kabiwo me, (Nu ɖeka si ŋu kakaɖedzi
gasusɔ le anyigba dzi.)

Nuvɔw̃ɔlawo dze tɔ sia me,
Bu fɔɖiɖiwo keŋ.

264 Mabia tso osɔfo siawo, kple nɔviawo si azɔ, ne miazɔ ava afisia
le amesiawo dome. Ameka kee nye…Nenemae, mieyɔna osɔfowo be
woa va do gbe ɖa ɖe ameawo taa? Osɔfo siwo le afisia, azɔ, siwo
di be, luʋɔ nakpɔ ɖeɖe yewoakpɔ la, miva afisia eye miatsi tre abe
gbedoɖameta hatsotsoa ɖe ene, Afisi míate ŋu abla mía ɖokuiwo le
ɖekae, ate ɖa le nu bubu ɖesiaɖe gbɔ, eye míaɖe mía ɖokuiwo ɖe
aga. Esiawo nye ŋutsuwo kple nyɔnuwo siwo tre woƒe dzeƒe la nu,
fiẽ sia, kple Yesu Kristo ƒe Ʋu, hetsɔ Eyama ɖe Eƒe Nya nu, adoe yi
Eƒe Ŋkume, anɔ Eƒe Nya dzi, agblɔ be, “Nyee nye si, Aƒetɔ. Naneke
mele asinye matsɔ ana o negbe nye ŋutɔ ko, ke xɔm.” Ɖe nàlɔ̃ atsi tre
kpe ɖe wo ŋua, ne nàlɔ?̃ Ame ɖesiaɖe si di la, va ne nàtsi tre. Mawu
neyra mi, nɔviwo. Ema nyo ŋutɔ. Medina be makpɔ ŋutsu kalẽtɔwo,
amesiwo luʋɔwo ƒe nya nɔa vevie na. Mesusu, nɔvinyewo, be enyo
ŋutɔ. Mizɔ va afisia tututu. Ema nyo. Mitsi tre ɖe afisia. Azɔ mina…
265 Ne saŋkuƒola adze ʋugbea ɖe ƒoƒo, ne alɔ̃ la, mina míadzi ha sia,
blewu azɔ, le kɔkɔenyenye, kple bubutsɔtsɔna me.

266 Míeva menye glitoto ƒe naneke gbɔ o. Míete va nane si a—a—awɔ
eɖokui xɔsetɔe la gbɔ o. Gake míeva Mawu ƒe Ŋkume, ŋutetekatãtɔ
Yehowa Mawu, Amesi do ŋugbe, bena, “Afisiafi si ame eve alo etɔ̃
woƒo ƒu ɖo le Nye Ŋkɔ me la, mele wo dome.” Ƒo nu Nɛ abe xɔl̃ɔw̃ò
ene, agblɔ be, “Aƒetɔ, meɖe kuku. Mewɔ nuvɔ.̃” Ke míele ha dzi ge.

Ʋutɔsisia ɖe do go tso,
Imanuel Kabiwo me,
Nuvɔw̃ɔlawo dze Tɔ sia me,
Bu fɔɖiɖiwo keŋ.
Adzodala le kudɔ ƒom kpɔ tɔ sia dzidzɔtɔe
Ʋuvudo ma le eƒe ŋkeke me;
Fima nye hã, abe eya ene,
Maklɔ nye vɔw̃o ɖa.
Tsoe si to Xɔse me la
Mekpɔ abivudo sia,
Lɔl̃ɔ̃ gã si ɖem la zu ha nam,
Vaseɖe si maku.

267 Miwɔ mia ɖokui sue ko azɔ. Mienye naneke o. Mía dometɔa ɖeke
menye naneke o. Eye le anukwareɖiɖi me azɔ, kple miaƒe dziwo katã
la, ɖeko miabɔbɔ miaƒe dziwo kple tawo, le afisiafi, le xɔa me.
268 Mía Fofo Dziƒoʋĩtɔ, menya be Wò Nyawo nye nyateƒe ale gbegbe.
Womate ŋu ada ƒu o. Wonye Mawu ƒe Nya. Wonye Mawu. Eye Ègblɔ
be, “Amesi va Gbɔnye la, nyematsɔe aƒu gbe o.” Eye ŋutsu kple
nyɔnuwo siawo, wole nyaƒoɖeamenu te, esi wonya be yewo tɔ medzɔ
o la, wozɔ va ŋgɔ, fiẽ sia, Aƒetɔ, be woaʋu eme bena yewo da vo, esi
wonya bena ememe ƒe nane ʋuʋu yewo si—si kpe yewo va Tɔsisi la
gbɔ. Ke woawoe si le afii, bɔbɔ woƒe ta kple dziwo, be woano tso Agbe
Tsiwo me, faa, Mawu do esia ŋugbe. Xɔ wo, Fofo, ɖe Wò Fiaɖuƒe la
me. Wonye Tɔwòwo.
269 Ègblɔ be, “Amea ɖeke mate ŋu ava Gbɔnye ne menye Fofonye hee
vɛ gbã o. Eye amesiwo katã Fofo la tsɔ Nam la woava Gbɔnye.” Eye
esia fia be Mawu na esiawo Kristo, abe lɔlɔ̃ nunana ene. Ke woawoe
nye si le tsitre, Aƒetɔ. “Amea ɖeke mate ŋu axɔ wo le Asinye o.” Eye
mele gbe dom ɖa, Mawu, be Nàkpɔ wo ta zã sia me, esi wogale tsitre
ɖe afisia, eye na wo Gbɔgbɔ Kɔkɔe la ƒe nyɔnyrɔ̃ esime wogale afisia
le vɔsamlekpui la gbɔ.
270 Na be Kristo ƒe ŋusẽ gã la nayɔ woƒe agbe fifia! Wowɔ woƒe
emeʋuʋu la. Wozɔ va ŋgɔ. Ègblɔ be, “Amesi aʋu Menye le amewo
ŋkume la, Nye hã maʋu eme le Fofonye kple Mawudɔla kɔkɔeawo
ŋkume.” Míenya be wowu dɔ ma nu vɔ.

271 Azɔ, Aƒetɔ, tre wo nu ɖe Gbɔgbɔ Kɔkɔe ƒe ŋugbedodo, Fiaɖuƒe la
me. Na wòava me dzro, Aƒetɔ. Trɔ Wò Gbɔgbɔ la kɔ ɖe wo dzi, eye
nàyɔ wo fũ kple Mawu gbagbe la ƒe Gbɔgbɔ, ale be woate ŋu azu
ɖaseɖiɖiwo gbagbewo le woƒe agbemeŋkekewo katã me, na Mawu
Fiaɖuƒe la.
272 Azɔ mina ameha la natsi tre. Amesiame nenɔ gbedodoɖa me azɔ.
Míele gbe do ge ɖa be amesiawo…
273 Azɔ, mia dometɔ ɖesiaɖe si va afisia fiẽ sia, hele sesem le eɖokui
me be nuvɔ̃ le yeƒe dzi dzi la, azɔ naneke meli nàte ŋu awɔ wu be
nàxɔe se o. Kɔkɔe la…Miexɔa Esia to xɔse me. Esia nye xɔse, be nàxɔe.
Yesu gblɔ be, “Amea ɖeke mate ŋu ava Gbɔnye ne menye Fofonye hee
vɛ gbã o. Eye amesiwo katã va Gbɔnye la,” Ye la yeaxɔe. Mate ŋu awɔ
nu bubua ɖeke o, elabena Edo eƒe ŋugbe. Mikpɔea? Mègadzudzɔ ɖe
seselelãme aɖe dzi azɔ o. Dzudzɔ ɖe Eƒe Nya la dzi. Mikpɔea? Nya la
gblɔ nenema.
274 “Amesi le Nye Nyawo sem eye wòle Amesi Dɔm ɖa la dzi xɔm
le sesem la,” le fifi ɣeyiɣi me, “Agbe mavɔ, eye mava Ʋɔnudɔdrɔ̃
me o, ke boŋ eto ku me yi Agbe me.” Gbɔgbɔ Kɔkɔe la nye yɔyɔ
fũ aɖe kple ŋusẽ dodoname hena subɔsubɔdɔ ƒe numetoto aɖe. Gake
nuvɔm̃eʋuʋu kple Kristo xɔxɔ enye be nàɖo xɔse, eye nàwɔ emeʋuʋu,
eye nàvo le ɖokuiwò me be Mawu tsɔ wò nuvɔw̃o ke wò.
275 Eye ɖe Eƒe Nya ƒe gɔmeɖoanyi dzi la, Egblɔ be, “Amea ɖeke mate
ŋu ava o negbe Fofonyee hee vɛ gbã.” Mikpɔea? Azɔ, Mawu he wò
vɛ, gbã. “Eye amesi ava Gbɔnye la, nyematsɔe aƒu gbe o.” Mikpɔea?
Mikpɔea? È—èxɔ esia. Nu ɖeka, si le asiwò…
276 E—Eku ɖe tawò. Wotsɔ wò nuvɔw̃o ke wò, ƒe alafa wuiasieke esi
va yi. Ðeko nèva azɔ be yealɔ̃ ɖe nusi Wòwɔ na wò la dzi. Mikpɔea?
Ke ɖe miexɔe se be Eku ɖe miaƒe nuvɔw̃o taa? Ɖe nàlɔ̃ axɔ Eyama
abe wò avuléle enea? Le gbɔgblɔ bubu me la, èxɔ Eyama, abe alesi
Wòtsɔ wò nuvɔw̃o yii ene.
277 Ðe nàkpɔ dzidzɔ eye nàda akpe nɛ be etsɔ wò nuvɔw̃o yiea? Èxɔe
se be Ewɔea? Ekema kɔ wò asi yi dzi ko, nàgblɔ be, “Mexɔe se be Etsɔ
nye nuvɔ̃ yie,” amen, “xɔ nye nuvɔ.̃” Esɔ gbe.
278 Azɔ, èzu amea ɖe si ate ŋu axɔ Gbɔgbɔ Kɔkɔe ƒe nyɔnyrɔ̃ azɔ.
279 Ne miexɔ Kristotɔ ƒe nyɔnyrɔ̃ kpɔ o la, ŋutsu siawo le afisia
dometɔ ɖeka akpɔ egbɔ, be nàxɔ Kristome ƒe nyɔnyrɔ.̃
280 Gake azɔ, “Esime Petro gale nya siawo gbɔgblɔ dzi la,” eye hafi
woxɔ nyɔnyrɔ̃ la, “esime Petro gale nya siawo gbɔgblɔ dzi la, Gbɔgbɔ
Kɔkɔe la dza ɖe wo dzi.” Nukaŋutie? Wo katã wonɔ mɔkpɔkpɔ me.
Azɔ miele mɔkpɔkpɔ me. Èle Nane dim fifia si—si atre nuwò ɖe Mawu
Fiaɖuƒe la me, Nane si anye nu vavã na wò. Èdi be yea-…Ɖe miedi

be miaxɔ Gbɔgbɔ Kɔkɔe, mia dometɔ ɖesiaɖe oa? Ɖe miedi Esia oa?
Kakaɖedzitɔe, miedii. Eyae nye ŋusẽ si alé mi ɖe te. Mikpɔea?

Wo katã tsɔ tame ɖeka wonɔ dziƒoxɔ la tame,
Nɔ gbe dom ɖa le Eƒe Ŋkɔ me, le…
Kasia Gbɔgbɔ Kɔkɔe ɖi va,
Kple dɔwɔŋusẽ la.

281 Mikpɔea? Oo, numa dim miele fifia. Ke miate ŋu axɔe, fifi laa.
Eli na mi, fifi laa.
282 Azɔ, nɔviwo, mizɔ va. Mina, amesiame azɔ, nada asiwo ɖe nɔvi
siawo dzi, eye míado gbe ɖa be woaxɔ Gbɔgbɔ Kɔkɔe. Mizɔ va afii
tututu, nɔviwo. Zɔ va afii tututu.
283 Azɔ, ƒuƒoƒe blibo la, mikɔ miaƒe asiwo ɖe dzi azɔ, amesiame!…?…
284 Mía Fofo Dziƒoʋĩtɔ, le Aƒetɔ Yesu Kristo ƒe Ŋkɔ me, yɔ dzi sia dzi
le afisia kple Gbɔgbɔ Kɔkɔe ƒe nyɔnyrɔ.̃
285 Xɔ Gbɔgbɔ Kɔkɔe. Xɔ Gbɔgbɔ Kɔkɔe, amesiwo le afisia si le
tsitrenu hele lalam be Mawu ƒe Amegbɔnɔnɔ kple ŋusẽ nade vivi
yewoƒe agbe me la. 

